
AN OSTAIR
Mutfluencer*innen

Iarratas arna ainmniú ag Mary Kreutzer
Eagraíocht: Caritas Wien

Facebook: https://www.facebook.com/Caritas.MissingLink
Instagram: https://www.instagram.com/mutfluencer_innen/
YouTube: https://youtu.be/fYH6MDtBwqY 
Suíomh gréasáin: https://www.caritas-wien.at/hilfe-angebote/asyl-integration/miteinander/mutfluencerinnen
 https://wien.youngcaritas.at/aktionen/mutfluencerinnen/

Tá an tionscadal Mutfluencer* innen (tionchairí inspioráideacha) dírithe ar dhaoine óga agus ar dhaoine 
fásta óga, é ag cur acmhainní agus spás ar fáil le haghaidh nuálaíochta agus rannpháirtíochta. Ó 
shamhradh 2021, tá 64 thionscadal forbartha agus curtha chun feidhme cheana féin. Is léiriú atá in 
ilchineálacht na dtionscnamh ar chruthaitheacht agus cumas na ndaoine óga chun an tsochaí a mhúnlú. 
I measc na dtionscnamh bhí tionscadail éagsúla ealaíon agus meán, léamha, ceardlanna, spásanna 
cruinnithe agus tionscadail i réimsí an spóirt agus na teicneolaíochta.

Is iomaí dúshlán a bhí roimh an tsochaí mar gheall ar thionchar eacnamaíoch agus sóisialta phaindéim 
COVID-19 agus tá na dúshláin sin ann go fóill. Daoine óga go háirithe, a ndearnadh dearmad ar a 
riachtanais agus ar na nithe ba chás leo le linn na tréimhse sin, tá éiginnteacht fós rompu maidir lena 
saol laethúil faoi láthair agus maidir lena bhfuil rompu sa saol amach anseo.

Le himeacht aimsire, cuirtear bearta i leataobh, tuirsíonn daoine de chúrsaí paindéime agus tagann 
géarchéim amháin i ndiaidh géarchéime eile. Daoine óga go háirithe, a ndearnadh dearmad ar a 
riachtanais agus ar na nithe ba chás leo le linn na tréimhse sin, tá éiginnteacht rompu maidir lena saol 
laethúil faoi láthair agus maidir lena bhfuil rompu sa saol amach anseo.

Tá an tionscadal Mutfluencer*innen dírithe ar dhaoine óga agus ar dhaoine fásta óga, é ag cur acmhainní, 
comhairle agus tacaíocht phraiticiúil ar fáil, ag cruthú spás le haghaidh nuálaíochta agus rannpháirtíochta. 
Cuideoidh sé sin go gníomhach agus na hathruithe sochaíocha is gá á múnlú. 

Ó thús an tionscadail i samhradh 2021, rinneadh 64 thionscadal ó na céadta aighneachtaí arna gceapadh 
ag tionchairí inspioráideacha den sórt sin a bhuiséadú, a fhorbairt agus a chur chun feidhme i gcomhpháirt 
cheana féin, agus cuireadh i láthair pobal leathan iad ag ócáidí éagsúla. 

Is léiriú atá in ilchineálacht na dtionscnamh den scoth a tháinig chun tosaigh ar chruthaitheacht agus 
cumas na ndaoine óga chun an tsochaí a mhúnlú. Cuimsíodh sna tionscnaimh sin podchraoltaí, blaganna, 
físeáin/scannáin, iarrachtaí ealaíonta inar díríodh ar phéinteáil, léamha, seónna faisin, chomh maith le 
ceardlanna, spásanna cruinnithe nó tionscadail a bhain le spórt agus teicneolaíocht.

https://www.facebook.com/Caritas.MissingLink
https://www.instagram.com/mutfluencer_innen/
https://youtu.be/fYH6MDtBwqY
https://www.caritas-wien.at/hilfe-angebote/asyl-integration/miteinander/mutfluencerinnen
https://wien.youngcaritas.at/aktionen/mutfluencerinnen/

AN BHEILG
Lánpháirtiú Sóisialta Daoine a bhfuil Trísómacht 21 
orthu sa tSochaí Eorpach

Iarratas a chuir Ina DELIĆ isteach
Eagraíocht: Comhaontas Domhanda na hÓige (WYA)

Facebook:  https://www.facebook.com/WYAeurope 
Instagram: https://www.instagram.com/wyaeurope 
Suíomh gréasáin: https://www.wya.net 

Rinneamarna, Comhaontas Domhanda Óige na hEorpa, ócáid a reáchtáil i bpearsa chun Lá Domhanda 
Shiondróm Down, 2023 a cheiliúradh. Bhí sé mar aidhm againn deis faoi leith a chruthú don phobal 
domhanda Siondróm Down a gcuid smaointe, taithí agus eolais a chomhroinnt agus an timpeallacht 
is fearr is féidir a chruthú chun cearta comhionanna do dhaoine a bhfuil Siondróm Down orthu a áitiú 
agus a éileamh.

Ba é príomhchuspóir ár dtionscadail ná ardán a chur ar fáil do shaineolaithe, d’eagraíochtaí agus do 
dhaoine aonair a oibríonn i réimse Shiondróm Down chun dea-chleachtais agus straitéisí rathúla a 
chomhroinnt chun lánpháirtiú agus cuimsiú sóisialta a chur chun cinn, plé a dhéanamh ar thionscnaimh 
bheartais agus iarrachtaí abhcóideachta atá dírithe ar chearta agus cuimsiú daoine aonair a bhfuil 
Siondróm Down orthu a chur chun cinn agus feasacht a mhéadú i measc lucht déanta beartas agus an 
phobail i gcoitinne maidir leis na dúshláin atá os comhair daoine a bhfuil Siondróm Down orthu agus 
iad ag iarraidh a bheith lánpháirteach sa tsochaí.

Tháingamarna, foireann ina raibh cúigear ógánach agus comhaltaí de Chomhaontas Domhanda Óige 
na hEorpa, le chéile chun an tionscadal seo a eagrú. Rinneamar teagmháil le Feisirí agus le heagraíochtaí 
neamhrialtasacha éagsúla, ag iarraidh orthu a gcuid saineolais agus taithí mar chainteoirí ag an ócáid 
a chomhroinnt, agus rinneamar teagmháil freisin le roinnt daoine agus eagraíochtaí ar spéis leo an 
t-ábhar seo agus thugamar cuireadh dóibh teacht inár láthair mar aíonna. 

Bhaineamar úsáid as ardáin éagsúla sna meáin shóisialta chun ár n-ócáid a phoibliú agus le cabhair 
ón bhFeisire Alex Agius Saliba, d’éirigh linn Parlaimint na hEorpa a chur in áirithe mar láthair oiriúnach 
don ócáid. I láthair ag an ócáid a d’eagraíomar bhí beagnach 40 duine agus ionadaithe ó eagraíochtaí 
éagsúla, lena n-áirítear an ENR 65 Degrés, a raibh Louis-Dorsan Van Carloen ann mar ionadaí thar a 
cheann, agus na Feisirí Patryk Jaki, Brando Benifei, agus Alex Agius Saliba, iad go léir chomh paiseanta 
faoin gcúis, agus fuaireamar aiseolas an-dearfach ón lucht freastail. 

D’éirigh lenár dtionscadal feasacht a mhúscailt maidir le Trísómacht 21 agus an tábhacht a bhaineann 
le lánpháirtiú sóisialta a chur chun cinn.

https://www.facebook.com/WYAeurope
https://www.instagram.com/wyaeurope
https://www.wya.net

Club na mBan. Tionscadal chun tacú le mná ón Úcráin sa 
Bheilg agus chun cabhrú leo oiriúnú

Iarratas arna thíolacadh ag Svitlana Pelykh
Eagraíocht: Coiste Dídeanaithe Ghuthanna na hÚcráine

Facebook: https://www.facebook.com/profile.php?id=100085097783323 

Gníomhaíochtaí éagsúla arb é is aidhm dóibh tacaíocht shíceolaíoch agus oiriúnú a chur ar fáil do 
mhná ón Úcráin atá ag fulaingt de dheasca an chogaidh atá á fhearadh ag an Rúis. Bíonn cúram agus 
cabhair de dhíth ar mhná ar cuireadh iallach orthu teitheadh agus saol nua a thosú i dtír eile lena leanaí. 
Tugaimid deis dóibh an strus a mhaolú, foghlaim conas an riocht ina bhfuil siad a rialú agus tugtar faill 
dóibh cumarsáid a dhéanamh.

Is ócáidí saor in aisce iad seo do mhná a chaitheann a saol agus saol a leanaí a eagrú, agus iad ag 
teitheadh ón gcogadh atá á fhearadh ag an Rúis san Úcráin. D’eagraigh mé (Pelykh Svitlana) Club na 
mBan le tacaíocht ón eagraíocht iontach Ukrainian Voices RC. Agus mé ag tacú leis an tionscadal seo agus 
leis an eagraíocht, tugadh áit dom le haghaidh cruinnithe agus le hacmhainní faoi choinne tacaíocht 
faisnéise. Beagnach gach seachtain, reáchtáiltear ócáidí den sórt seo a leanas: Cruinnithe/cumarsáid na 
mban, Teiripe Ealaíne, Péintéireacht, club um labhairt an Bhéarla, Tacaíocht do mháithreacha, Oiliúint 
um fhaoiseamh mothúchánach agus ócáidí eile nach iad.

Tugann thart ar 150 bean cuairt ar ár gClub gach mí. Táimse i gceannas ar ghrúpa in Telegram, tá breis 
agus 300 leantóir ann, agus faighimid aiseolas taitneamhach i gcónaí ónár gcuairteoirí. Faighim inspioráid 
ó mo chuid gníomhaíochta; Feicim torthaí agus cúnamh ceart. Bíodh a fhios agat go mbaineann an-
tábhacht le tacaíocht mhothúchánach.

Táthar buíoch de mhuintir uile na Beilge, agus díobh siúd atá anseo, as a dtacaíocht agus a dtoilteanas 
a bheith úsáideach dár dtionscadal. Tugaim ról gníomhach do na cónaitheoirí áitiúla sa chúnamh a 
thugtar do na mná ón Úcráin. 

Táim féin sa chás céanna, mar sin tuigim go maith a thábhachtaí atá an tacaíocht! Míle buíochas le gach 
duine a chabhraíonn.

Glóir don Úcráin!

https://www.facebook.com/profile.php?id=100085097783323

AN BHULGÁIR
Tionscadal oideachais agus spóirt DOBRO HUB

Iarratas arna thíolacadh ag Katerina SHUBINA 
Eagraíocht: Fondúireacht Dobro

Facebook:  https://www.facebook.com/dobro.bg1 
Instagram: https://www.instagram.com/dobro.bg 
YouTube: https://www.youtube.com/channel/UCDdjfyfO-wAjTUIiABhkqLA 
Suíomh gréasáin: https://www.fonddobro.com 
TikTok: https://www.tiktok.com/@dobro.bg1

Is é DOBRO HUB an tionscadal sóisialta agus oideachais is mó sa Bhulgáir. 

Is ionad oiriúnaithe agus lánpháirtithe é do leanaí ón Úcráin agus ón mBulgáir idir trí bliana agus 18 
mbliana d’aois. Foireann de chuid Fhondúireacht Dobro atá i mbun an tionscadail, a bhuí le tacaíocht 
ó Unicef. 

Is é an t-ionad an tionscadal seo, agus 1 005 páiste ag freastal air gach lá. Is ar leanaí Úcránacha agus 
Bulgáracha a dhírímid ár n-aird, mar aon le leanaí a bhfuil riachtanais speisialta acu. Oibríonn buíon 43 
mhúinteoir agus oiliúnóir Úcránacha agus Bhulgáracha, scoth na dteagascóirí, leis na leanaí. Is in Sveti 
Vlas atá an príomhionad.

Bíonn deis ag leanaí freastal ar ghníomhaíochtaí éagsúla, lena n-áirítear:

• spóirt: sacar, eitpheil, cispheil, dornálaíocht, cearáité, cóiréagrafaíocht, agus gleacaíocht
• clubanna labhartha teanga: Bulgáiris, Béarla agus Úcráinis
• stiúideonna eolaíochtaí beachta: ceimic, fisic, bitheolaíocht agus tíreolaíocht
• ceardaíocht: líníocht, múnlú agus adhmadóireacht 

Tugtar aird ar leith ar thacaíocht shíceolaíoch.

Is é an sprioc atá ag tionscadal Dobro Hub cabhrú le leanaí ón Úcráin lánpháirtiú i bpobal na Bulgáire, an 
cultúr, an teanga, nósanna agus traidisiúin áitiúla a fhoghlaim, cairde Bulgáracha a aimsiú, cleachtadh 
agus, ar ndóigh, súgradh a dhéanamh le chéile! 

Is é misean Dobro Hub leanaí agus déagóirí atá sláintiúil go fisiciúil, go mothúchánach agus go spioradálta 
a chur faoi oideachas agus iad a fhorbairt trí ghníomhaíochtaí laethúla, agus a riachtanaí atá sé go 
dtabharfaidís faoi ghníomhú, faoi iniúchadh, faoi chruthú, faoi chairdeas agus faoi ghrá á chur ina luí 
orthu.

https://www.facebook.com/dobro.bg1
https://www.instagram.com/dobro.bg
https://www.youtube.com/channel/UCDdjfyfO-wAjTUIiABhkqLA
https://www.fonddobro.com
https://www.tiktok.com/@dobro.bg1

Gineadóirí don Úcráin

Ainmniúchán arna thíolacadh ag Milena Tosheva
Arna réadú ag Manol Peykov 

Facebook: https://www.facebook.com/profile/646400151/search/?q=GENERATORS

Is as ucht an tionscnaimh shibhialta Gineadóirí don Úcráin, a bhunaigh an foilsitheoir agus an gníomhaí 
sóisialta Bulgárach Manol Peykov, an t-ainmniúchán seo. Cuireadh an feachtas i gcrích go rathúil 
laistigh de thréimhse an-ghearr agus tá sé tar éis na mílte Bulgárach carthanach a aontú faoina scáth. 
Baineadh úsáid as na cistí a bailíodh chun gineadóirí cumhachta a cheannach agus a chur ansin chuig 
an Úcráin chun leictreachas a sholáthar dóibh siúd atá i ngátar, agus ar an gcaoi sin tugadh solas, teas 
agus dóchas dóibh.

#генераторизаукрайна

Is foilsitheoir agus aistritheoir Bulgárach é Manol Peykov. Is é a thionscain agus a chuir dlús leis an 
tionscnamh sibhialta Gineadóirí don Úcráin.

Mar chuid den ionradh fíochmhar a rinne an Rúise i bhfómhar na bliana 2022, rinneadh ionsaí ar chóras 
fuinnimh na hÚcráine agus dá thoradh air sin bhí ganntanas soláthair cumhachta ar fud na tíre. Fágadh 
na mílte teaghlach, eagraíochtaí agus institiúidí poiblí gan leictreachas. 

Sheol Manol Peykov feachtas tiomsaithe airgid chun gineadóirí cumhachta a cheannach don Úcráin 
mar chomhartha comhbhá agus dlúthpháirtíochta leis na hÚcránaigh atá ag fulaingt agus ag leanúint 
den obair dheonach ghníomhach a dhéanann sé, ar cuireadh tús léi a luaithe a thosaigh an cogadh. 

Fógraíodh an feachtas ar a phróifíl Facebook an 26 Samhain 2022 agus ba ghearr go raibh an-tóir go deo 
air. D’aithin na mílte Bulgárach gur cúis an-tábhachtach a bhí anseo agus ní raibh seachtain féin caite 
nuair a bailíodh EUR 250 000, ceannaíodh gineadóirí agus seachadadh iad chuig scoileanna, ospidéil, 
tithe sóisialta agus foscadáin bhuamála chun solas agus teas a chur ar fáil. 

Cé gur beag tuairisciú a rinneadh ar an bhfeachtas sna na meáin oifigiúla, shroich sé croí agus intinn 
mhuintir na Bulgáire agus méadú ag teacht ar feadh an ama ar líon na ngineadóirí. Ar lá an ainmniúcháin 
seo, 27 Márta 2023, is é EUR 705 583 an méid airgid a tiomsaíodh, agus 470 gineadóir san iomlán faighte 
don Úcráin. Ba cheart don Eoraip agus do mhuintir uile na hEorpa a bheith ar an eolas faoin tábhacht a 
bhaineann le hobair Manol Peykov, tráth a bhfuil dúshláin agus bagairtí ollmhóra os comhair ár bpobail 
go háirithe.

https://www.facebook.com/profile/646400151/search/?q=GENERATORS

AN CHRÓIT
#speciallikeyou – Oibrímis le Chéile chun Deacrachtaí 
a Thiontú ina nDeiseanna!

Arna ainmniú ag Matea Pandurić
Eagraíocht: Vukovarski leptirići (Féileacáin Bheaga Vukovar), Cumann Tuismitheoirí 
Leanaí faoi Mhíchumas Forbarthach

Facebook:  https://www.facebook.com/vukovarskileptirici/?locale=hr_HR 
Instagram: https://www.instagram.com/vukovarski.leptirici/?hl=en 
YouTube: https://www.youtube.com/@LeoLackovic 
Suíomh gréasáin: https://www.vukovarski-leptirici.hr/mediji/ 

Le blianta fada, bhí ról lárnach ag an gCumann ó thaobh forbairtí dearfacha maidir le soláthar seirbhísí 
sóisialta sa Chróit do leanaí faoi mhíchumas forbarthach. D’ardaigh sé a phróifíl leis an tionscadal 
#SpecialLikeYou, inar tugadh le chéile taighde bunaidh, díospóireachtaí poiblí agus abhcóideacht, agus 
chuir sé treoirleabhar ar fáil do thuismitheoirí leanaí atá faoi mhíchumas forbarthach. Baintear úsáid as 
torthaí an tionscadail chun tuilleadh forbartha a dhéanamh ar bheartais phoiblí na Cróite agus chun 
cáilíocht saoil leanaí a fheabhsú.

Ní fada ó shin, rinneadh leithcheal ar leanaí in oirthear na Cróite ar gach leibhéal agus ní raibh teacht acu 
ar a gcearta bunúsacha daonna, ar a gcearta leanaí, ná ar an gceart chun sláinte, oideachais, oideachais 
réamhscoile agus shóisialta.

Sa lá atá inniu ann, áfach, a bhuí le cumann Vukovarski leptirići, is féidir le leanaí na Cróite leas a bhaint 
as seirbhísí sóisialta éagsúla, as seomraí súgartha, agus as roghanna cóireála gairmiúla a chuirtear ar 
fáil in oifigí atá feistithe ar ardchaighdeán. Tá méadú ag teacht ar feadh an ama ar líon na leanaí atá á 
dtabhairt isteach i réamhscoileanna caighdeánacha agus i scoileanna caighdeánacha, agus tacaíonn 
cúntóir teagaisc le gach aon leanbh. 

Tugann an Cumann aghaidh ar shaincheisteanna a eascraíonn as idirdhealú agus imeallú leanaí atá faoi 
mhíchumas forbarthach agus a dteaghlach. Ar ghníomhaíochtaí rialta an Chumainn áirítear cóireálacha, 
seomraí súgartha agus cúram lae a chur ar fáil do leanaí ó ghrúpaí leochaileacha, agus dá chionn sin 
cinntítear go mbíonn fáil acu ar chúram lae ar ardchaighdeán agus ar bhéile te (i gcás leanaí ó theaghlaigh 
bhochta, is é seo an t-aon bhéile a fhaigheann siad i rith an lae). Ina theannta sin, tá sheol ann Cumann 
tionscadal dar teideal #SpecialLikeYou – Oibrímis le Chéile chun Deacrachtaí a Thiontú ina nDeiseanna! 

Faoi scáth an tionscadail reáchtáladh taighde, fócasghrúpaí agus díospóireachtaí poiblí, a chabhraigh 
le feasacht a mhúscailt maidir leis na fadhbanna a bhíonn ag na páistí agus ag a dteaghlaigh. Níos 
tábhachtaí fós, áfach, rinneadh na gníomhaíochtaí sin a thiontú ina réitigh, ina gcomhpháirtíochtaí 
agus ina bhfiontair shóisialta atá in ann fadhbanna an ghrúpa shóisialta an-leochaileach seo a réiteach. 
Tá cláir oiliúna eagraithe ag an gCumann agus tá treoirleabhar curtha ar fáil aige do thuismitheoirí atá 
ag streachailt lena chinntiú go ndéantar cearta a leanaí a dhearbhú. Fuair an tionscadal maoiniú ón 
Íoslainn, Lichtinstéin agus an Iorua (Ballstáit de LEE), chomh maith le deontais ón Iorua.

https://www.facebook.com/vukovarskileptirici/?locale=hr_HR
https://www.instagram.com/vukovarski.leptirici/?hl=en
https://www.youtube.com/@LeoLackovic
https://www.vukovarski-leptirici.hr/mediji/

AN CHIPIR
Féile Bhliantúil Bhróid na Cipire

Iarratas arna thíolacadh ag Niyazi KIZILYUREK agus ag Giorgos GEORGIOU, 
Feisirí de Pharlaimint na hEorpa
Eagraíochtaí: Accept – Cumann LADTI na Cipire agus Aiteach na Cipire

Facebook: https://www.facebook.com/acceptCyprus 
 https://www.facebook.com/queercyprus 
Twitter: https://twitter.com/AcceptCY 
 https://twitter.com/queercyprus 
Instagram: https://www.instagram.com/acceptcyprus 
YouTube: https://www.queercyprus.org/en 
 https://accept.cy/en/home 

Tá Féile Bhróid na Cipire – tionscadal comhchoiteann de chuid na n-eagraíochtaí LGBTQI+ – tar éis 
cabhrú le pobal LGBTQI+ an oileáin a bheith níos feiceálaí, dlúthpháirtíocht a chothú agus míthuiscintí a 
chur ina gceart i bpobal Gréagach agus i bpobal Turcach na Cipire araon. Cuireadh tús leis an tionscadal 
in 2014 agus d’fhorbair sé i gcaitheamh na mblianta agus é ina Fhéile Bhróid na Cipire anois agus á 
reáchtáil don dá phobal ar an oileán gach bliain.

Tionscnamh comhoibríoch ó phobal LGBTQI+ an oileáin ar an dá thaobh ab ea Féile Bhróid na Cipire, a 
tionscnaíodh in 2014, chun an fheiceálacht a mhéadú, an dlúthpháirtíocht a neartú, agus oideachas a 
chothú faoi chearta an phobail LGBTQI+ sa dá phobal agus idir an dá phobal. Ba é an phríomhsprioc a 
bhí ann na miotais a bhaineann le gnéaschlaonadh agus le féiniúlacht inscne a dhíbirt i measc mhuintir 
na Cipire trí chéile agus abhcóideacht a dhéanamh ar son chearta an duine. 

Cuireadh tús leis an gcéad fhéile chomhchoiteann coicíse an 17 Bealtaine 2014, an Lá Idirnáisiúnta in 
aghaidh na Homafóibe, na Trasfóibe agus na Défhóibe, le Siúlóid Bhróid a d’eagraigh Cumann Aiteach 
na Cipire; ba é buaic na féile Mórshiúl Bróid na Cipire a bhí ar siúl an 31 Bealtaine 2014 agus a d’eagraigh 
Accept-LGBTI na Cipire.

Rinneadh ócáid bhliantúil den fhéile agus imeachtaí éagsúla ar siúl ar fud na Cipire, lena n-áirítear 
comhghníomhaíochtaí déphobail i gcrios maolánach an oileáin. Eagraíodh an mórshiúl bhróid 
dheireanach an 25 Meán Fómhair 2022, agus tá an chéad fhéile Bhróid eile á hullmhú do 2023.

Ó bhí an chéad fhéile ann in 2014, lean an dá eagraíocht de bheith ag comhoibriú go láidir, agus fiú iad 
ag eagrú – i measc roinnt imeachtaí comhchoiteanna eile – an chéad Bhród comhpháirteach ar líne 
riamh (2020). Is é is aidhm do na hócáidí comhchoiteanna eile, arna n-eagrú ag Accept LGBT na Cipire 
agus ag Queer na Cipire feasacht a mhúscailt agus plé a dhéanamh ar shaincheisteanna sóisialta a 
bhfuil tábhacht ar leith ag baint leo, ní hamháin don phobal LGBTQI+, ach don tsochaí trí chéile freisin.

https://www.facebook.com/acceptCyprus
https://www.facebook.com/queercyprus
https://twitter.com/AcceptCY
https://twitter.com/queercyprus
https://www.instagram.com/acceptcyprus
https://www.queercyprus.org/en
https://accept.cy/en/home

AN TSEICIA
An saol i gcás taistil

Ainmniúchán arna thíolacadh ag Karolina KAPITÁNOVÁ
Eagraíocht: Ciste Dearlaice La Vida Loca

Facebook:  https://www.facebook.com/zivotvkufriku 
Twitter: https://twitter.com/search?q=%C5%BEivot%20v%20kuf%C5%99%C3%ADku&src=typd 
Instagram: https://www.instagram.com/zivotvkufriku 
YouTube: https://www.youtube.com/results?search_query=%C5%BEivot+v+kuf%C5%99%C3%ADku 
Suíomh gréasáin: https://www.zivotvkufriku.cz 

Ní fhásann gach duine suas ina t(h)eaghlach bunaidh. Gach bliain, fágann suas le 500 leanbh barda 
máithreachais gan a máthair bhitheolaíoch agus sroicheann siad a dtuismitheoirí altrama, a dtuismitheoirí 
uchtaíocha nó a dteach leanaí agus gan aon ní ina seilbh acu ach tuarascáil um scaoileadh amach a fuair 
siad ón ospidéal máithreachais. Mar sin féin, ní heol dóibh conas a rugadh iad, cén chuma a bhí orthu, 
nó cérbh é/í an chéad duine a rug ina mbaclainn orthu i dtús aimsire in ionad a máthar. Cabhraíonn an 
tionscadal le daoine a bhféiniúlacht féin a aimsiú agus tagann sé roimh an díshealbhú sóisialta agus 
an díothacht shóisialta.

Is é sin an fáth ar chinn Michaela Chmelařová, príomh-altra Ospidéal Ollscoile Ríoga Vinohrady, gur 
ghá na chéad chuimhní cinn a bhain leis na leanaí sin a shábháil, agus chinn Martina Opava ón gCiste 
Dearlaice a smaoineamh a thabhairt i gcrích leis an tionscadal An Saol i gCás Taistil. 

Ó 2015 i leith, tá 60 ospidéal máithreachais ar fud Phoblacht na Seice tar éis dul i bpáirt leo agus, 
i gcomhar le hurraitheoirí agus cnáimhseoirí, tugann siad cás taistil do na leanaí seo ina mbíonn a 
mbráisléad breithe, a gcéad chompordóir, buidéal, grianghraf, feisteas nó bréagán cróiseáilte/cniotáilte 
ag oibrithe deonacha, agus dialann uathúil ina dtugann na haltraí cineálta cuntas ar na chéad nóiméid 
a chaith siad ar an saol. Is minic a chuireann siad teachtaireachtaí pearsanta ón mbarda isteach sa chás 
taistil nó scéal faoin gcaoi ar tugadh a (h)ainm ar an leanbh. 

Ansin téann an cás taistil leo go dtí a dteaghlaigh/a dtuismitheoirí altrama, áit a gcoinníonn a gcúramóirí 
nó a dtuismitheoirí ionaid na cuimhní cinn sin slán sábháilte dóibh. Is beag duine atá in ann a shamhlú 
a dheacra atá sé ag déagóirí dul i ngleic leis an bhfíric gur thréig a máthair iad tar éis iad a thabhairt ar 
an saol. Mothaíonn siad nach gean le haon duine iad agus ní bhíonn aon rud ar eolas acu faoi thús a 
saoil. De thoradh An Saol i gCás Taistil tuigeann siad go bhfuil grá á thabhairt dóibh agus gur thug altraí 
agus dochtúirí grá agus aire na huibhe dóibh ón uair a rugadh iad, agus tugtar teachtaireacht shoiléir 
dóibh: Is mór againn thú, b’fhiú thú an méid seo ar fad a ullmhú!

https://www.facebook.com/zivotvkufriku
https://twitter.com/search?q=život%20v%20kufříku&src=typd
https://www.instagram.com/zivotvkufriku
https://www.youtube.com/results?search_query=život+v+kufříku
https://www.zivotvkufriku.cz

Cabhair agus Comhtháthú Leanaí agus Teaghlach 
Úcránach 

Iarratas arna thíolacadh ag Radka PALÁTOVÁ

Suíomh gréasáin:  https://www.zskosare.cz 

Lánpháirtiú dídeanaithe ón Úcráin:

• Ag oiriúnú do thimpeallacht nua, ag cur aithne ar chairde nua
• Foghlaim faoi Phoblacht na Seice
• An tSeicis a fhoghlaim
• Ag obair le síceolaí agus le hateangaire (do mháithreacha a bhfuil leanaí acu go háirithe)
• Ag obair le cainteoir dúchais (aistriúchán gairmiúil le linn turas)
• Ceardlanna, obair chruthaitheach
• Gníomhaíochtaí fóillíochta saoire (lena n-áirítear duaiseanna do rannpháirtithe), a raibh fáilte 

mhór ag leanaí agus ag tuismitheoirí rompu.

Cuireadh an tionscadal chun feidhme chun cúnamh a chur ar fáil láithreach do dhídeanaithe ón Úcráin 
trí úsáid a bhaint as Ciste Visegrad, as a bhféadfaí cistí a íoc amach in achar gairid ama. Tá 150 leanbh 
Úcránach agus a dteaghlaigh tagtha faoi scáth an tionscadail. Tugadh teagascóirí agus múinteoirí 
Seiceacha ar bord chun cúnamh a thabhairt leis an gcomhtháthú agus chun scileanna teanga agus 
cumarsáide a fheabhsú. Bhí ról nach beag ag rannpháirtíocht leanaí Seiceacha ó thaobh atmaisféar 
cairdiúil a chothú agus líonrú a spreagadh sa timpeallacht nua. Tugadh cuireadh do shíceolaí agus 
d’ateangaire teacht ar an bhfoireann, d’fhonn an tráma cogaidh a mhothaigh na páistí agus na daoine 
fásta a mhaolú. Cuireadh modh iompair, sólaistí, ticéid agus ateangaire ar fáil ag gach uile ócáid.

1. Lá na bPáistí, 1 Meitheamh 2022, á reáchtáil ar thailte na scoile (bailiú éadaí do dhídeanaithe, 
taibhléirithe cultúrtha de chlaimhteoireacht stairiúil, gníomhaíochtaí spóirt, gníomhaíochtaí 
fóillíochta, ceardlanna cruthaitheacha, sólaistí, taibhléirithe ceoil, etc.).

2. Turas chuig Sléibhte Jeseníky (Stáisiún cumhachta hidrileictreach Dlouhé Stráně, taispeántas i 
Músaem Šumperk, gníomhaíochtaí spóirt Balance Park).

3. Cuairt ar an Zú Ostrava.

4. Cóisir ghairdín (taibhléiriú ceoil, fáilte roimh dhaltaí nua ón Úcráin agus bronntanais dóibh).

5. Cuairt ar an ‘Fine Workshop’ (ceardlann chruthaitheach do pháistí, bronntanais a dhéanamh do 
na máithreacha).

6. Áiseanna oideachais agus teagaisc agus ábhair a cheannach chun an tSeicis a fhoghlaim.

7. Turas go Brno – taispeántas Tutankhamun, Caisleán Veveří.

8. Campaí saoire sna bruachbhailte (3 thuras – Štramberk, Zbrašovské Jeskyně, Vyhlídková Věž 
Ostrava, Zlaté Hory, Jump Park Ostrava, Ondřejník, Réigiún Ostrava).

https://www.zskosare.cz

AN DANMHAIRG
Leabhar Amhrán an Aontais Eorpaigh

Tionscadal arna thíolacadh ag Jeppe MARSLING
Eagraíocht: Cumann Leabhar Amhrán an Aontais Eorpaigh

Facebook:  https://www.facebook.com/EUSongbook 
Suíomh gréasáin:  https://www.eu-songbook.org 

Tionscnamh daonlathach is ea Leabhar Amhrán an Aontais Eorpaigh, atá ar siúl ó 2015 go 2023 (foilseofar 
an leabhar amhrán an 23 Bealtaine 2023); faoin tionscnamh sin tugtar an deis do shaoránaigh an Aontais 
sé cinn d’amhráin i sé chatagóir uile-Eorpacha a roghnú: ba é an aidhm a bhí leis meon Eorpach níos 
láidre a chruthú agus an deis a thabhairt do na 27 bpobal, nach mbíonn an oiread sin bainte acu lena 
chéile ina saol laethúil, aithne níos fearr a chur ar a chéile. 

Cruthaíodh Leabhar Amhrán an Aontais Eorpaigh in dhá chéim: san iomlán, chabhraigh 110 n-eagraíocht, 
institiúid, agus 87 000 saoránach chun Leabhar Amhrán an Aontais Eorpaigh a chur le chéile. 

Roghnaíodh na sé chatagóir amhrán mar chomhréiteach idir moltaí ó 17 n-acadamh ceoil i 14 bhallstát: 

1. Amhráin ghrá, 

2. Dúlra & na séasúir, 

3. Saoirse agus síocháin, 

4. Amhráin tíre & amhráin thraidisiúnta, 

5. Creideamh & spioradáltacht, agus 

6. Amhráin do pháistí. 

Ar an dara dul síos, d’ainmnigh breis agus 2 100 duine – idir mhúinteoirí ceoil, mhic léinn cheoil, 
amhránaithe cór agus chumadóirí – amhráin ar de bhunadh an Aontais Eorpaigh iad ar bhealach éigin. 
Ár 57 n-eagarthóir fostaithe náisiúnta de chuid Leabhar Amhrán an Aontais, chuir siad le chéile 27 liosta 
vótála ina raibh na 6-10 n-amhrán is mó a ainmníodh i ngach catagóir, gach ceann acu ag déanamh 
ionadaíochta thar ceann institiúid ceoil, córchumann náisiúnta nó cumann múinteoirí ceoil.

Ar an tríú dul síos agus ar deireadh, cuireadh an próiseas roghnúcháin i gcrích le 27 vóta i ndiaidh a 
chéile le haghaidh na n-amhrán poiblí, ceann amháin i ngach Ballstát, agus rinneadh é sna teangacha 
náisiúnta (sa Bheilg, tugadh cuireadh don dá ghrúpa teanga is mó, an Ollainnis agus an Fhraincis, trí 
amhrán an taobh a roghnú). Le cabhair ó 110 eagraíocht agus institiúid san iomlán, agus poiblíocht 
tugtha dóibh ag breis agus 400 meán, shroich vótaí na n-amhrán níos mó ná 87 000 duine.

Cuireadh Amhrán na hEorpa leis an 162 amhrán agus aistríodh na hamhráin go léir go Béarla i bhfoirm 
sho-chanta: i gcás gach scór, seasann an bunleagan i 24 theanga an Aontais (+ Lucsambuirgis) taobh 
le haistriúchán so-chanta Béarla, an teanga is mó a labhraítear san Aontas. 

Is mian lenár gcumann lá amhránaíochta ar fud an Aontais a dhéanamh den Lá Eorpach bliantúil. Tá aip 
saor in aisce seolta againn do chách chun gur féidir páirt a ghlacadh san ócáid seo in 2024.

https://www.facebook.com/EUSongbook
https://www.eu-songbook.org

AN EASTÓIN
Propastop

Grúpa a nochtann faisnéis bhréagach agus ionsaithe faisnéise atá dírithe ar an Eastóin agus ar an Aontas 
Eorpach, agus a chuireann litearthacht sna meáin chun cinn

Tionscadal arna ainmniú ag Urmas PAET, Feisire de Pharlaimint na hEorpa
Eagraíocht: Propastop

Facebook:  https://www.facebook.com/propastop
Twitter: https://twitter.com/propastop
YouTube:  https://www.youtube.com/@propastop3274/videos 
Suíomhanna gréasáin: EST: https://www.propastop.org
 ENG: https://www.propastop.org/eng
 RUS: https://www.propastop.org/rus

Cruthaíodh Propastop in 2016 nuair a chinn grúpa oibrithe deonacha de chuid Chonradh Cosanta na 
hEastóine gníomhú chun spás faisnéise agus síceolaíocht an phobail a chosaint mar fhreagairt ar ionradh 
na Rúise ar an Úcráin, ar an méadú ar scaipeadh na mífhaisnéise agus na n-ionsaithe faisnéise i gcoinne 
luachanna daonlathacha comhchoiteanna an Aontais. 

Cuireadh tús le Propastop mar bhlag san Eastóinis; troideann sé i gcoinne na mífhaisnéise agus nochtann 
sé ionsaithe faisnéise atá dírithe ar an Eastóin agus ar an Aontas Eorpach, agus déanann sé litearthacht 
sna meáin a chur chun cinn. Bliain i ndiaidh dóibh tosú, d’oscail siad a mblag Béarla agus bliain ina 
dhiaidh sin a mblag Rúisise. Tá Propastop ar fáil ar na meáin shóisialta i dtrí theanga. 

Is é is aidhm dóibh cabhrú le saoránaigh na hEastóine agus an Aontais Eorpaigh a mbealach a dhéanamh 
go sábháilte tríd an spás casta faisnéise, forbairt a dhéanamh ar scileanna na saoránach chun smaoineamh 
go criticiúil, agus mífhaisnéis agus bolscaireacht naimhdeach a aithint. Leis an obair a dhéanann sé, 
cabhraíonn Propastop le sábháilteacht agus slándáil na hEastóine agus an Aontais Eorpaigh trí chéile 
a chinntiú. 

Tá Propastop tar éis na céadta aonad mífhaisnéise a bhréagnú agus líonraí gníomhaíochta faisnéise 
naimhdeacha a nochtadh. Tá sé tar éis sé ábhair litearthachta sna meáin do scoileanna a chruthú freisin. 
Oibríonn Propastop i gcomhar le comhghleacaithe sa réimse céanna ó thíortha comharsanachta, ón 
Úcráin agus ón Aontas Eorpach. 

Is cainéal iontaofa iriseoireachta saoránach é Propastop agus is ceannaire cumhachtach tuairimíochta 
é, a ndéantar tagairt dá scéalta sna mórfhoilseacháin sna meáin. Tugann an craoltóir poiblí ERR agus 
eagraíochtaí meán eile cuireadh do Propastop go rialta trácht a dhéanamh ar thopaicí a bhfuil saineolas 
aige orthu. 

Cuireann ionadaithe Propastop láithreoireachtaí i láthair ag comhdhálacha san Eastóin agus i mBallstáit 
eile araon, agus tugann siad cainteanna do státseirbhísigh agus do pháistí scoile Eastónacha.

https://www.facebook.com/propastop
https://twitter.com/propastop
https://www.youtube.com/@propastop3274/videos
https://www.propastop.org
https://www.propastop.org/eng
https://www.propastop.org/rus

AN FHRAINC
MaMaMa

Tionscadal arna ainmniú ag Younous Omarjee, Feisire de Pharlaimint na hEorpa
Eagraíocht: Cumann MaMaMa

Twitter:  https://twitter.com/AssoMaMaMa/status/1643281114365034500
Instagram:  https://www.instagram.com/p/CjIkSixqbZ1
YouTube:  https://www.youtube.com/watch?v=Q9ZX3jguFR0
Suíomh gréasáin:  https://www.asso-mamama.fr/home

Is é ‘MaMaMa’ an ceann is tábhachtaí de thrí thionscadal an chumainn. Is in Seine-Saint-Denis, an roinn 
is boichte ar mhórthír na Fraince, a cuireadh tús leis an tionscadal in Aibreán 2020, agus tá sé mar aidhm 
leis dul i ngleic le heasnamh atá sa chúnamh éigeandála bia: tacaíocht gan choinníoll a chur ar fáil do 
gach máthair aonair atá i riocht corrach sna chéad 1 000 lá de shaol an linbh. 

Bunaíodh é ag tús Covid agus dáileann sé pacáistí dlúthpháirtíochta atá saincheaptha do mháithreacha, 
ag soláthar táirgí a ndéanann na gnáthcharthanais neamhaird orthu go minic: clúidíní, bainne babaí, 
agus bia chun leanaí a bhaint den chíoch. Cabhraíonn an tionscadal seo le súile leanaí a oscailt don 
ealaín agus don chultúr trí leabhair, bréagáin agus brúchathaoireacha a chur ar fáil, déanann sé leithlisiú 
máithreacha a chomhrac trí chainteanna fada a eagrú, agus téann sé i ngleic le heaspa muiníne i dtaobh 
míostrú trí thuáillí sláintíochta agus brístíní a chur ar fáil. 

Cabhraíonn sé leis na rannpháirtithe scileanna a shealbhú agus a fheabhsú trí eolas agus taithí a 
thabhairt dóibh ar fheidhmchláir teicneolaíochta faisnéise. Rinneadh an tionscadal a easpórtáil go dtí 
an Mholdóiv agus réigiún teorann na hÚcráine (tíortha atá ina n-iarrthóirí ar bhallraíocht san Aontas), 
agus cuidíonn sé freisin le máithreacha Rómánacha trí bhearta a dháileadh ag baint úsáid as comhéadan 
ríomhaire arna chruthú ag MaMaMa, comhéadan a oibríonn i roinnt teangacha (Úcráinis / Rómáinis / 
Rúisis). Bhuaigh an tionscadal seo gradam France Relance; tá 150 oibrí deonach ag obair ann, 8 seirbhís 
abhcóideachta saoránach ag feidhmiú faoina scáth agus deichniúr fostaithe. 

Tá sé tar éis cabhrú le 100 000 bean agus leanbh, 300 oibrí sóisialta, 150 ionad sláinte (PMI, AP-HP) 
agus is léiriú cruthanta é ar luachanna Chairt um Chearta Bunúsacha an Aontais Eorpaigh é (Airteagail 
1, 20, 23 agus 24). 

In 2024, beidh gá le háitreabh nua a aimsiú toisc an cumann a bheith ag dul i méid.

https://twitter.com/AssoMaMaMa/status/1643281114365034500
https://www.instagram.com/p/CjIkSixqbZ1
https://www.youtube.com/watch?v=Q9ZX3jguFR0
https://www.asso-mamama.fr/home


17

Podchraoladh Trait d’Union

Tionscadal arna thíolacadh agus arna chur i gcrích ag Audrey VUÉTAZ

Facebook:  https://www.facebook.com/Traitdunionpodcast
Twitter:   https://twitter.com/traitdunion_pod
Instagram:  https://www.instagram.com/traitdunion_podcast
YouTube:  https://www.youtube.com/channel/UCfxcHDyj4-OJPWWHA8hlQqA
Suíomh gréasáin:  https://www.traitdunionpodcast.com

Is podchraoladh é seo do dhaoine nach bhfuil aon eolas acu ar an Aontas Eorpach. I ngach clár dírítear 
ar dhuine, ar imeacht nó ar dháta atá suntasach don Aontas Eorpach. Is é an aidhm atá ann a thaispeáint 
don phobal go bhfuil an tAontas Eorpach ábhartha dá saol laethúil.

Podchraoladh pearsanta is ea Trait d’Union, agus gach clár seachtainiúil dírithe ar mhórthéama, saincheist 
atá i mbéal an phobail, nó mórimeacht don Aontas Eorpach.

Podchraoladh oideachasúil ach cuimsitheach atá ann, ina mínítear, mar shampla, cén fáth nach bhfuil 
an Bhruiséil ag cur a leasú pinsin i bhfeidhm ar an bhFrainc agus cén fáth a bhfuil na naisc idir an Fhrainc 
agus an Ghearmáin i gceartlár lánpháirtiú na hEorpa.

Tá roinnt eipeasóid freisin ann ina mínítear an méid a dhéanann an Coimisiún agus tugtar cuntas ar an 
gcaoi a gcaitheann Feisire Eorpach a lá. I ngach eipeasóid freisin bíonn ionchur ó iriseoirí, ó FPEnna nó 
ó shaineolaithe ar shaincheisteanna Eorpacha.

Is é an aidhm atá ann ná suim na ndaoine sin nach bhfuil eolas ar bith acu ar an Aontas Eorpach a 
mhúscailt, agus é sin a dhéanamh freisin i gcás na ndaoine sin a bhfuil tuairim éigin acu faoi na hinstitiúidí 
Eorpacha agus faoi chúrsaí reatha na hEorpa.

Is mise Audrey Vuétaz, iriseoir teilifíse sa Fhrainc, agus chruthaigh mé an podchraoladh seo toisc, i gcás 
a lán daoine sa Fhrainc, is cosúil go bhfuil an tAontas Eorpach i bhfad i gcéin, teicnealathach agus go 
bhfuil sé ródhírithe ar an ngeilleagar.

Is iomaí sin uair a chuala mé: ‘Ó, níl san AE ach fir i gcultacha liatha agus cinneadh á dhéanamh acu maidir 
le tomhas na dtorthaí agus na nglasraí...’. Mar sin féin, tá a fhios agam freisin má tharraingíonn tú a n-aird 
ar rud, go mbíonn an-tóir ag na Francaigh ar eolas. Is é sin an fáth ar chruthaigh mé an podchraoladh, 
atá ar fáil ar gach ardán éisteachta.

https://www.facebook.com/Traitdunionpodcast
https://twitter.com/traitdunion_pod
https://www.instagram.com/traitdunion_podcast
https://www.youtube.com/channel/UCfxcHDyj4-OJPWWHA8hlQqA
https://www.traitdunionpodcast.com

AN GHEARMÁIN
Cabhair éigeandála don Úcráin

Arna ainmniú ag Gertrud Maltz-Schwarzfischer
Eagraíocht: Space Eye e.V.

Facebook: https://www.facebook.com/spaceeyeorg
Instagram: https://www.instagram.com/spaceeyeev
YouTube: https://www.youtube.com/@Space-Eye
Suíomh gréasáin: https://space-eye.org/ukraine

Ceann de na buanna is mó atá ag Buschheuer is ea a chumas cabhair a chur ag gluaiseacht go tapa agus 
go héifeachtach i gcásanna éigeandála. Díreach tar éis thús an chogaidh san Úcráin an 24 Feabhra 2022, 
ba léir dó go mbeadh gá le cúnamh éigeandála sa tír sin láithreach bonn. Bhí Michael Buschheuer, in 
éineacht le hoibrithe deonacha ó Space-Eye, ar chuid de na chéad daoine a chabhraigh le híospartaigh 
an chogaidh agus leis na dídeanaithe san Úcráin agus ón Úcráin. Níor smaoinigh sé an dara huair air nuair 
a bhuail an ghéarchéim dhaonnúil seo agus nuair a chonaic sé an chaoi a raibh sibhialtaigh ag fulaingt.

Is éard atá i gceist leis an tionscadal ‘Cabhair éigeandála don Úcráin’ ó Space-Eye go n-eagraítear 
conbhuanna cabhrach chun earraí riachtanacha a iompar, airgead a thiomsú agus tithíocht a aimsiú 
do dhídeanaithe ón Úcráin a thagann go Regensburg. 

A bhuí lena gcuid iarrachtaí, seachadadh 50 lasta trucaile de sholáthairtí fóirithinte arbh fhiú os cionn 
EUR 1.5 milliún iad chuig an Úcráin laistigh de shé seachtaine tar éis thús an chogaidh. Bailíodh cistí chun 
tacú le daoine a bhí ag teitheadh ón tír agus chun cúnamh a raibh géarghá leis a sholáthar d’institiúidí 
agus d’ospidéil éagsúla. 

Tá baint mhór ag Space-Eye freisin le cóiríocht agus tacaíocht a chur ar fáil do dhídeanaithe in Regensburg 
agus i gcomharsanacht na cathrach sin. Cruthaíodh ‘droichead bus’ lenar féidir daoine leochaileacha 
agus dídeanaithe a aslonnú agus a tharrtháil ar bhusanna, go háirithe ó bhaile cleamhnais Regensburg, 
Odessa, agus is de bharr iarrachtaí misniúla Buschheuer a d’éirigh leis an iarracht sin. 

Tá droichid á dtógáil i ndáiríre ag Buschheuer. I gcomhar le hinstitiúidí agus gníomhaithe eacnamaíocha 
éagsúla, d’éirigh le Space-Eye droichead tarrthála a thógáil idir Odessa agus Regensburg as busanna. 

Tá tús áite á thabhairt do dhaoine leochaileacha nach féidir leo iad féin a thabhairt slán ar a gconlán 
féin agus is iad na daoine sin go príomha atá á dtarrtháil ón gcogadh agus a bhfuil tearmann slán 
tugtha dóibh in Regensburg. Agus gan ach sé seachtaine caite ó thús an chogaidh, bhíothas in ann 
breis agus 1 500 duine a thabhairt chun sábháilteachta de thoradh an droichead busanna idir Odessa 
agus Regensburg a bheith ann.

https://www.facebook.com/spaceeyeorg
https://www.instagram.com/spaceeyeev
https://www.youtube.com/@Space-Eye
https://space-eye.org/ukraine

AN GHRÉIG
LAOCHRA TEMPI

Arna ainmniú ag Maria SPYRAKI, Feisire de Pharlaimint na hEorpa

Tuairisciú preasa: 
https://www.newsbomb.gr/ellada/story/1406036/tempi-o-megalyteros-iroas-tistragodiaspos-o-maragkos-tou-agiou-orous-
emfanistike-san-agios 
https://www.ertnews.gr/perifereiakoi-stathmoi/notio_aigaio/o-foititis-apo-tousleipsous-pou-epezise-sto-moiraio-treno-
vrika-zontano-ena-moro-kato-apo-tokathisma-mou-ixitiko 

An 28 Feabhra 2023, an grúpa saoránach atá á moladh do ghradam, chuaigh siad ar bord thraein 
paisinéirí Idirchathrach uimh. 62 – traein a raibh an mí-ádh i ndán di nuair a bhuail sí faoi thraein eile in 
Tempi. Cé gur gortaíodh iad féin, le féiníobairt mhór agus a mbeatha féin á cur i mbaol acu, chabhraigh 
siad lena gcomhphaisinéirí carráistí na traenach a bhí ag dó a fhágáil, agus na scórtha daoine á sábháil 
acu dá bharr.

Ag thart ar 11.22 p.m. an 28 Feabhra 2023, bhuail traein paisinéirí Idirchathrach 62, a bhí ag iompar breis 
agus 350 paisinéir ar an iarnród idir an Aithin agus Thessaloniki, faoi thraein earraí a bhí faoi bhealach ó 
Thessaloniki go Larissa; is in Tempi a tharla an timpiste. Bhásaigh 57 duine agus gortaíodh ar a laghad 
85 duine mar gheall ar an tuairt, an tine agus an díráilliú – an timpiste iarnróid ba mheasa ó thaobh 
líon na marbh riamh sa Ghréig. 

Andreas Alikaniotis, fiche bliain d’aois as Vyronas, Ilia; Angelos Tsiamouras, 18 mbliana d’aois as 
Ierapetra, an Chréit; Michalis Klapsis 20 bliain d’aois, as Lips – mic léinn – agus Giorgos, siúinéir ó Agion 
Oros, paisinéirí araon, mar aon le daoine eile, cé go raibh siad féin gortaithe, ghníomhaigh siad gan 
cuimhneamh orthu féin agus a mbeatha féin i gcontúirt, chun cabhrú lena gcomhphaisinéirí – leanaí 
óga, daoine aosta agus daoine a bhfuil raibh deacrachtaí sláinte acu ina measc – éalú ón traein a bhí ag 
dó; bhris siad fuinneoga agus thug siad paisinéirí chun bealaigh as na carráistí, agus ansin chabhraigh 
siad leis na foirne tarrthála, agus na scórtha daoine á dtabhairt slán acu. 

Chuir an grúpa daoine sin, daoine anaithnide go dtí sin, luachanna Eorpacha na dlúthpháirtíochta, an 
bhráithreachais, an altrúchais agus an chúnaimh fhrithpháirtigh i bhfeidhm, agus iad i gceartlár tubaiste 
mhillteanach; Chuir siad iad féin i mbaol agus rinne siad iarrachtaí os neart chun daoine eile agus iad 
féin a thabhairt slán, iad ina n-ardeiseamláir dúinn go léir dá chionn sin.

https://www.newsbomb.gr/ellada/story/1406036/tempi-o-megalyteros-iroas-tistragodiaspos-o-maragkos-tou-agiou-orous-emfanistike-san-agios
https://www.newsbomb.gr/ellada/story/1406036/tempi-o-megalyteros-iroas-tistragodiaspos-o-maragkos-tou-agiou-orous-emfanistike-san-agios
https://www.ertnews.gr/perifereiakoi-stathmoi/notio_aigaio/o-foititis-apo-tousleipsous-pou-epezise-sto-moiraio-treno-vrika-zontano-ena-moro-kato-apo-tokathisma-mou-ixitiko
https://www.ertnews.gr/perifereiakoi-stathmoi/notio_aigaio/o-foititis-apo-tousleipsous-pou-epezise-sto-moiraio-treno-vrika-zontano-ena-moro-kato-apo-tokathisma-mou-ixitiko

REF CHECKPOINT

Arna thíolacadh ag Georgios KERATSAS
Eagraíocht: Cumann Gréagach na nDaoine atá ag Maireachtáil le VEID – Guth Dearfach

Facebook:  https://www.facebook.com/thetikifoni 
 https://www.facebook.com/refcheckpoint 
Twitter: https://twitter.com/positivevoicegr 
Instagram:  https://www.instagram.com/positivevoicegr 
YouTube: https://www.youtube.com/@positivevoicegr 
Suíomh gréasáin:  https://positivevoice.gr 
 https://refcheckpoint.gr 

Seirbhís nua Chumann Gréagach na nDaoine atá ag Maireachtáil le VEID – Guth Dearfach, dar teideal 
Ref Checkpoint agus atá á cistiú ag Fondúireacht Cúraim Sláinte SEIF na hEorpa, cuireann sí fáilte roimh 
dhídeanaithe, imircigh agus iarrthóirí tearmainn i suíomh atá cairdiúil agus a bhfuil teacht air gan stró 
i lár na hAithne le haghaidh tástáil VEID agus Heipitíteas B & C saor in aisce, comhairleoireacht sláinte 
gnéis saor in aisce (agus nasc chuig seirbhísí cúraim sláinte nó seirbhísí eile) i 9 dteanga: Araibis, Urdais, 
Fairsis, Dairis, Fraincis, Spáinnis, Portaingéilis, Rúisis agus Béarla. 

Tá an fhoireann comhairleoirí comhdhéanta de dhaoine ó na pobail a bhfuilimid ag díriú orthu agus 
freastalaíonn siad ar gach duine ina dteanga dhúchais. 

Leis an méadú ar dhiagnóisí i measc náisiúnaigh nach den Ghréig iad le blianta beaga anuas, leis na 
deacrachtaí suntasacha atá ag pobail imirceach maidir le rochtain a fháil ar sheirbhísí sláinte agus leis 
an easpa ábhar faisnéiseach cuimsitheach, cothrom le dáta maidir le sláinte ghnéis ina dteanga féin, 
bhí gá le tionscnamh a d’fhreagair do riachtanais na bpobal sin d’fhonn idirghabháil a dhéanamh. 

Is é is aidhm do Ref Checkpoint go mbeadh teacht gan stró ag cách ar thástáil agus ar chomhairleoireacht 
saor in aisce, gan stiogma ná idirdhealú.

https://www.facebook.com/thetikifoni
https://www.facebook.com/refcheckpoint
https://twitter.com/positivevoicegr
https://www.instagram.com/positivevoicegr
https://www.youtube.com/@positivevoicegr
https://positivevoice.gr
https://refcheckpoint.gr

AN UNGÁIR
An Ghluaiseacht “Ba mhaith liom múineadh” 

Iarratas arna ainmniú ag Klára DOBREV, Feisire de Pharlaimint na hEorpa
Eagraíocht: Humán Ardán Egyesület 

Facebook: https://www.facebook.com/tanitanek 
YouTube: https://www.youtube.com/@tanitanek.mozgalom 
Suíomh gréasáin: https://www.tanitanek.info 

Bhí an t-oideachas agus go háirithe cás na múinteoirí ar cheann de na saincheisteanna is tábhachtaí 
san Eoraip. 

Tá laghdú seasta ag teacht ar líon na nEorpach óg atá ag roghnú na múinteoireachta mar ghairm bheatha; 
anuas air sin, mar gheall ar chúiseanna airgeadais pearsanta, tá a lán múinteoirí ann a fhágann a bpost, 
rud a chruthaíonn tuilleadh fadhbanna fós sa chóras oideachais. 

Seoladh an ghluaiseacht “Ba mhaith liom múineadh” in 2016 mar thoradh ar litir oscailte faoin ngéarchéim 
san oideachas poiblí a d’fhoilsigh bord oideachais Ardscoil Herman Ottó in Miskolc. 

Cruthaíodh an ghluaiseacht chun troid ar son fhorbairt an oideachais phoiblí agus chun cás na múinteoirí 
a fheabhsú. Ó 2016 i leith, tá siad ag obair chun ionadaíocht na múinteoirí a chur i riocht chomh hiomlán 
agus chomh heagraithe agus is féidir. 

D’eagraigh siad a lán imeachtaí agus rinne siad a gcion féin sa phróiseas le moltaí a chruthú chun feabhas 
a chur ar an gcóras oideachais san Ungáir. 

Ó earrach na bliana 2022, tá an eagraíocht ag comhordú na gluaiseachta easumhlaíochta sibhialta; 
ghlac 400 scoil, 8000 múinteoir agus líon níos mó ná sin de dhaltaí páirt sa ghluaiseacht sin, toisc gur 
diúltaíodh do cheart na múinteoirí dul ar stailc. 

Is sárú ar chearta bunúsacha é an srian ar an gceart dul ar stailc, agus is den ríthábhacht é an ceart sin 
a chosaint. Mar sin, chruthaigh an ghluaiseacht ciste chun tacú leis na múinteoirí sin a ghlac páirt i 
stailceanna nó in easumhlaíocht shibhialta.

https://www.facebook.com/tanitanek
https://www.youtube.com/@tanitanek.mozgalom
https://www.tanitanek.info


22

ÉIRE
Acadamh Samhraidh AER, 2022 – Eoraip don Chéad 
Ghlúin Eile

Arna thíolacadh ag Lorène WEBER
Eagraíocht: Tionól Réigiúin na hEorpa (AER)

Facebook:  https://www.facebook.com/EuropeanRegions  
Twitter: https://twitter.com/europeanregions 
Instagram: https://www.instagram.com/europeanregions 
YouTube: https://www.youtube.com/@aer-assemblyofeuropeanregi2433 
Suíomh gréasáin: https://www.aer.eu 
LinkedIn: https://www.linkedin.com/company/assembly-of-european-regions-aer- 

Faoi scáth Acadamh Samhraidh AER, 2022, “Eoraip don Chéad Ghlúin Eile”, arna eagrú ag Tionól Réigiúin 
na hEorpa, agus arna óstáil ag Contae Dhún na nGall agus ag Údarás na Gaeltachta, bhailigh 150 
rannpháirtí (ionadaithe tofa, státseirbhísigh réigiúnacha, toscairí óige, ionadaithe ón tsochaí shibhialta, 
ó lucht gnó agus ollscoile), le chéile mar chuid de Bhliain Eorpach na hÓige.

Tugadh aghaidh sna seisiúin iomlánacha ar ról na ndaoine óga i múnlú nó athmhúnlú a réigiún, agus 
ar a riachtanaí atá sé na daoine óga a rannpháirtiú i gceapadh beartas, go háirithe chun tacú le haistriú 
inbhuanaithe, ionchuimsitheach, glas agus digiteach. Sna ceardlanna chuathas i ngleic le hábhair 
atá dírithe ar an todhchaí agus ar an óige amhail rannpháirtíocht na n-óg sa tacaíocht a thugtar do 
dhídeanaithe, samhlacha rannpháirtíochta óige, fiontraíocht na n-óg agus scileanna an lae amárach, 
cláir soghluaisteachta don óige...

Le linn na gcuairteanna staidéir, d’fhoghlaim na rannpháirtithe faoi Phróiseas Síochána na hÉireann i 
gCathair Dhoire, faoi chaomhnú na bithéagsúlachta i bPáirc Náisiúnta Ghleann Bheatha, agus thug siad 
cuairt ar ‘gteic’, samhail uathúil de mhol digiteach a forbraíodh sa Ghaeltacht, ina spreagtar nuálaíocht 
agus fiontraíocht i gceantair thuaithe. Agus teanga na Gaeilge mar aon le damhsaí agus amhráin 
thraidisiúnta á gcur ar taispeáint dóibh, tugadh sárléargas ar chultúr na háite do na rannpháirtithe.

Ag Acadamh an tSamhraidh, mhalartaigh na rannpháirtithe a gcuid tuairimí, chomhroinn siad a gcuid 
dea-chleachtas, agus chleacht siad fothú acmhainneachta agus foghlaim fhrithpháirteach, iad ag cothú 
idirphlé idirghlúine, ag cabhrú leis an gcomhar trasnáisiúnta, agus ag cothú muintearas Eorpach.

https://www.facebook.com/EuropeanRegions
https://twitter.com/europeanregions
https://www.instagram.com/europeanregions
https://www.youtube.com/@aer-assemblyofeuropeanregi2433
https://www.aer.eu
https://www.linkedin.com/company/assembly-of-european-regions-aer-

Féile SHINE

Arna ainmniú ag Grace O’SULLIVAN agus Chris MACMANUS, Feisirí de Pharlaimint na 
hEorpa
Eagraíocht: Tionscadal Shona

Facebook: https://www.facebook.com/shonadotie 
Twitter: https://twitter.com/shonadotie
Instagram: https://www.instagram.com/shonadotie 
Suíomhanna gréasáin: https://shona.ie/ 
 https://shinefestival.ie 
 https://shinefestival.ie/app/uploads/2022/09/SHINE-Festival-2022-Lineup-1.pdf 

B’fhéidir gurb é Shine an ócáid is suntasaí do mhná óga in Éirinn. Is ócáid chumhachtach í Féile Shine do 
mhná óga agus cailíní na hÉireann – bíonn cainteoirí agus plé ann ar ábhair amhail féinmheas, teacht 
aniar, gairm bheatha, na healaíona, folláine, spórt sláinte, daoine, an pláinéad, agus saincheisteanna 
sóisialta in imeacht dhá lá thart ar Lá Idirnáisiúnta an Chailín.

Is é aidhm Thionscadal Shona, a seoladh i mí Mheán Fómhair 2016, oideachas, cumhacht agus spreagadh 
a thabhairt do chailíní Éireannacha an lae inniu ionas gurb iad mná óga athléimneacha, cumasacha 
agus muiníneacha an lae amárach iad. Chun deimhin a dhéanamh de go bhfuil na scileanna, na huirlisí 
agus an fhéinmheas atá de dhíth orthu ag gach cailín in Éirinn chun barr a gcumais a bhaint amach, 
éiríonn le Tionscadal Shona a thionchar a imirt trí bhíthin ceardlanna scoile, pobal tacúil ar líne agus 
Féile SHINE féin.

Bhí deis ag foireann Thionscadal Shona oibriú le 30 000 cailín trí bhíthin ceardlanna scoile, ag seachadadh 
60 000 cóip saor in aisce de The Survival Handbook for Girls do dhaltaí, agus do bhreis agus 40 000 cailín 
trí bhíthin Fhéile SHINE. Tugann Tionscadal Shona dúshlán na cruinneshamhla an-chúng ar shaol agus 
ról na mná agus spreagann sé cailíní chun é sin a shainiú dóibh féin agus a bhfiúntas féin a bheith ar 
eolas acu.

Is ócáid chumhachtach í Féile Shine do mhná óga agus cailíní na hÉireann – bíonn cainteoirí agus plé 
ann ar ábhair amhail féinmheas, teacht aniar, gairm bheatha, na healaíona, folláine, spórt sláinte, anás 
míosta, idirdhealú, daoine, an pláinéad, agus saincheisteanna sóisialta.

In 2022, faoi thionchar phaindéim COVID, d’fhéadfadh rannpháirtithe páirt a ghlacadh i bhFéile SHINE 
ar thrí bhealach; dá chionn sin cinntíodh go raibh an fhéile ionchuimsitheach agus go bhféadfadh an 
lucht féachana ba mhó ab fhéidir a bheith rannpháirteach inti; ócáid bheo le painéil cainteoirí agus 
taibheoirí, agus an ócáid á sruthú i hallaí agus seomraí ranga áitiúla, agus trí bhíthin leabharlann físeán 
nua ina bhfuil os cionn 140 comhrá inspioráideach le fáil ó cheann ceann na bliana. 

https://www.facebook.com/shonadotie
https://twitter.com/shonadotie
https://www.instagram.com/shonadotie
https://shona.ie/
https://shinefestival.ie
https://shinefestival.ie/app/uploads/2022/09/SHINE-Festival-2022-Lineup-1.pdf

AN IODÁIL
Gradam DonnAmbiente

Arna thíolacadh ag Leonardo D’Imporzano
Eagraíocht: Acadamh 5 Terre

Facebook: www.facebook.com/5terreacademy.com
Twitter: www.twitter.com/5terreacademy
Instagram: www.instagram.com/5terreacademy
YouTube: www.youtube.com/5terreacademy 
Suíomh gréasáin: https://www.5terreacademy.com/donnambiente-3/ 

Tugann Gradam DonnAmbiente® aitheantas d’obair na mban chun an fheasacht ar chúrsaí eolaíochta agus 
timpeallachta a mhéadú. Is é is aidhm dó oibriú go gníomhach i dtreo deireadh a chur leis na steiréitíopaí 
agus na claontachtaí seanbhunaithe atá ina mbac ar an gcaidreamh idir mná agus an eolaíocht, agus 
cailíní a spreagadh chun staidéar a dhéanamh ar réimsí na heolaíochta agus an chomhshaoil, chun 
taighde a dhéanamh orthu agus iad a chur chun cinn.

I ndeireadh na dála, féachann sé le béim a leagan ar an gcaoi a bhféadfadh dearcadh na mban spreagadh 
agus nuálaíocht úr a chur sa ghníomhaíocht eolaíochta agus comhshaoil, cabhraíonn sé le spriocanna 
a leagan síos agus cuireann sé idirnaisc chruthaitheacha nua ar fáil.

Is míreanna buana iad na topaicí tráthúla sin ar chlár oibre Pharlaimint na hEorpa agus an Choimisiúin 
araon. Gach bliain, i ndiaidh na ngradam, reáchtáiltear comhdháil a mbíonn príomhpháirtithe leasmhara 
na hearnála páirteach inti; tugtar le chéile a lán de na hiomaitheoirí a chuaigh chomh fada leis na 
babhtaí ceannais, FPEnna agus ionadaithe ó chomhlachais thábhachtacha náisiúnta agus idirnáisiúnta 
comhshaoil, chomh maith le comhlachtaí poiblí agus príobháideacha náisiúnta agus idirnáisiúnta.

Ghlac breis agus 10 000 dalta ó scoileanna ar fud na hIodáile páirt sa tionscnamh seo – go cianda nó i 
bpearsa – agus lean siad clár a dearadh chun eolas eolaíoch a chur chun cinn.

Tá léargas tugtha ag an ngradam freisin ar a lán fiontair bheaga agus tionscadail bheaga atá á reáchtáil, 
le tiomantas agus le dúthracht, ag mná óga, ní hamháin san Iodáil ach fud fad na hEorpa freisin.

http://www.twitter.com/5terreacademy
http://www.instagram.com/5terreacademy
http://www.youtube.com/5terreacademy
https://www.5terreacademy.com/donnambiente-3/

PizzAut – Nutriamo l’Inclusione (Cuirimis dlús leis an 
ionchuimsitheacht)

Arna ainmniú ag Patrizia TOIA, Pietro BARTOLO, Paolo DE CASTRO, Elisabetta GUALMINI, 
Camilla LAURETI, Alessandra MORETTI, Franco ROBERTI, Daniela RONDINELLI, 
Massimiliano SMERIGLIO, Francesco MAJORINO, Irene TINAGLI agus Achille VARIATI, 
Feisirí de Pharlaimint na hEorpa
Eagraíocht: PizzAut Onlus

Facebook: https://www.facebook.com/pizzaut
Instagram: https://www.instagram.com/pizz_aut
YouTube: https://youtube.com/@pizzaut6851
Suíomh gréasáin: https://www.pizzaut.it

Is é aidhm thionscadal PizzAut ná síolbhosca a chur ar bun ar mhaith leis an ionchuimsiú sóisialta trí 
thús a chur le pizzeria atá le reáchtáil ag daoine óga a bhfuil uathachas orthu, le tacaíocht ó ghairmithe 
lónadóireachta agus ó speisialtóirí i lánpháirtiú daoine a bhfuil uathachas orthu. Tosaíonn tionscadal 
PizzAut le tréimhse oiliúna, ina n-aimsíonn síceolaithe agus an fhoireann tacaíochta oideachais an ról 
is oiriúnaí do gach printíseach, agus ag an am céanna faigheann siad amach conas is fearr mothúchán 
na féintuilleamaí a chothú i ngach duine acu agus iad a chur ar a suaimhneas.

Ba é Nico Acampora, a bhfuil taithí aige ar pháiste a bhfuil uathachas air – a mhac féin, Leo – a thógáil 
agus a chur faoi oideachas, a chruthaigh an tionscadal in 2017. Is é an sprioc atá ag PizzAut go n-osclófar 
an chéad phizzeria san Iodáil atá á reáchtáil go hiomlán ag daoine óga a bhfuil uathachas orthu – ó 
fhoireann na cistine go dtí an fhoireann freastail. Is cur chuige réabhlóideach é seo ó thaobh cabhrú 
le daoine a bhfuil uathachas orthu iad féin a lánpháirtiú sa tsochaí agus sa lucht saothair araon. Tá na 
daoine óga atá i gceist tar éis a gcuid meicníochtaí féin a fhorbairt chun déileáil leis an saol thart timpeall 
orthu óga agus tá a gcuid scileanna gairmiúla forbartha acu freisin; dá chionn sin, tá feabhas tagtha ar 
an gcaoi a n-iompraíonn siad iad féin agus ar a n-idirghníomhaíochtaí sóisialta. Tá spéis léirithe ag a lán 
cathracha, san Iodáil agus thar lear araon, sa tsamhail seo agus í a mhacasamhlú.

Ó 2017 go 2019, chuir PizzAut oiliúint ar dháréag daoine óga a raibh uathachas orthu idir 18-24 bliana 
d’aois. Fuair siad treoiroiliúint ó ghairmithe a mhúin dóibh conas taos a fhuineadh agus a mhúnlú, 
barráin a chur air agus an táirge a riar ar chustaiméirí. Go luath sa tionscadal, bhí PizzAut ina ‘bialann 
mhór fánaíochta’, ar camchuairt thart timpeall na hIodáile agus ag ullmhú béilí in aon bhunaíocht a 
scaoilfeadh isteach í, lena n-áirítear Palazzo Madama, suíomh Sheanad na hIodáile. Mar sin féin, de 
dheasca na paindéime, cuireadh deireadh leis an tionscadal agus leis na hiarrachtaí cistiúcháin a bhí 
dírithe ar an teach píotsa a oscailt. Dá thoradh sin, d’oscail PizzAut trucail bhia, ionas go raibh na printísigh 
óga ina gcócairí píotsa taistil agus iad in ann leanúint den fhoghlaim agus den obair. 

Ar deireadh thiar, an 1 Bealtaine 2021 in Cassina de’ Pecchi, osclaíodh an chéad teach píotsa a bhí á 
reáchtáil go hiomlán ag daoine óga a bhfuil uathachas orthu. An 2 Aibreán 2023, d’oscail PizzAut an 
dara teach píotsa in Monza i láthair Sergio Mattarella, Uachtarán na hIodáile.

https://www.facebook.com/pizzaut
https://www.instagram.com/pizz_aut
https://youtube.com/@pizzaut6851
https://www.pizzaut.it

AN LAITVIA
Féile Dhaonlathais Chomhrá LAMPA

Tionscadal arna ainmniú ag Ivars IJABS agus Sandra KALNIETE, 
Feisirí de Pharlaimint na hEorpa
Eagraíocht: Poncanna Fondúireacht le haghaidh Sochaí Oscailte, Féile Comhrá

Facebook:  https://www.facebook.com/fondsDOTS.lv
 https://www.facebook.com/FestivalsLampa
Twitter: https://twitter.com/fondsdots
 https://twitter.com/FestivalsLAMPA
Instagram:  https://www.instagram.com/festivalslampa.lv
YouTube:  https://www.youtube.com/@FondsDOTS
 https://www.youtube.com/@sarunufestivalslampa8942
Suíomh gréasáin: https://www.fondsdots.lv/EN
 https://www.festivalslampa.lv

Is féile dhaonlathais, díospóireachtaí agus cultúir comhrá é LAMPA a bhfuil na mílte daoine tar éis 
páirt a ghlacadh ann – roinnt laethanta de phléití, de cheardlanna agus de chluichí – gach samhradh 
ó 2015 leith. Neartaíonn an tionscadal an rannpháirtíocht dhaonlathach, forbraíonn sé cultúr plé agus 
caibidlíochta, spreagann sé spéis agus cuireann sé oideachas ar rannpháirtithe faoi fhorbairtí sóisialta, 
polaitiúla, eolaíochta agus cultúir sa Laitvia, san Eoraip agus sa domhan. 

Glacann breis agus 200 eagraíocht páirt sa tionscadal gach bliain. Glacann na mílte daoine páirt san fhéile 
saor in aisce. Sna hocht mbliana a raibh an fhéile ar siúl, gach samhradh, reáchtáladh Féile Dhaonlathais 
LAMPA i mbaile Cēsis sa Laitvia.

Ar feadh dhá nó trí lá, bíonn na céadta ócáidí – cainteanna, pléití, láithreoireachtaí, cluichí – ar siúl i 
bpáirceanna an bhaile agus i spásanna cultúir agus poiblí; glacann daoine de gach aois páirt iontu sin, 
daoine óga go háirithe. Áirítear ar na topaicí sin daonlathas, rannpháirtíocht shibhialta, inbhuanaitheacht, 
ceartas, cearta an duine, rialachas na linne seo, teicneolaíocht agus nuálaíocht, forbairt pobail agus 
comharsanachta, oideachas agus sláinte, geilleagar agus slándáil.

Cuimsítear breis agus 200 eagraíocht gach aon bhliain san fhéile – eagraíochtaí poiblí, údaráis 
riaracháin phoiblí, na meáin, institiúidí oideachais, gnólachtaí, páirtithe polaitiúla agus saoránaigh 
réamhghníomhacha ón Laitvia agus ón Aontas Eorpach. 

Reáchtáiltear é i roinnt teangacha Eorpacha agus bíonn comhpháirtithe ó thíortha AE agus LEE páirteach 
ann. Is féidir le duine ar bith iarratas a dhéanamh ar ócáid a reáchtáil agus, tar éis dóibh pas a fháil sa 
chomórtas, é sin a chur i bhfeidhm i dtionscadal. 

Tá éirithe leis an tionscadal pobal leathan dul i gcion ar phobal leathan rannpháirteach, an ghlúin óg 
go háirithe. Tá méadú seasta tagtha ar líon na rannpháirtithe, ó thart ar 3 300 sa chéad bhliain go dtí os 
cionn 19 000 in 2022, rud a fhágann go bhfuil sé ar cheann de na hócáidí is mó sa Laitvia.

Is féidir leis an tionscadal cleachtas an daonlathais a neartú trí mhodhanna nuálacha: déanann na mílte 
daoine plé a eagrú agus a stiúradh, a dtuairimí a fhoirmliú agus a chur in iúl go poiblí, agus topaicí atá 
tábhachtach don tsochaí agus do thodhchaí na hEorpa a chíoradh le comhpháirtithe éagsúla agus 
comhar a chothú leo ar na topaicí sin.

https://www.facebook.com/fondsDOTS.lv
https://www.facebook.com/FestivalsLampa
https://twitter.com/fondsdots
https://twitter.com/FestivalsLAMPA
https://www.instagram.com/festivalslampa.lv
https://www.youtube.com/@FondsDOTS
https://www.youtube.com/@sarunufestivalslampa8942
https://www.fondsdots.lv/EN
https://www.festivalslampa.lv

Conbhua Twitter 

Iarratas arna chur isteach ag Inese Vaidere, Feisire de Pharlaimint na hEorpa
Eagraíocht: Agendum

Twitter: https://twitter.com/poznaks 
Suíomh gréasáin:  https://agendum.lv 

Faoi scáth thionscadal Chonbhua Twitter, a chruthaigh Reinis Pozţaks, tugadh le chéile daoine ar mian 
leo cabhrú leis an Úcráin ina cogadh in aghaidh ionsaí na Rúise. Tá an tionscadal tar éis breis agus 1 100 
feithicil a sheoladh chuig an Úcráin chun cabhrú le muintir na tíre sin troid ar son na saoirse agus an 
daonlathais. Is ionann luach na bhfeithiclí a deonaíodh agus thart ar EUR 2 mhilliún.

Tá Reinis tar éis an luach céanna de shíntiúis a bhailiú. Bhíothas in ann é sin a dhéanamh le rannpháirtíocht 
leathan an phobail agus leis an dlúthpháirtíocht atá bainte amach ag tionscnamh Reinis ón uair a rinne 
an Rúis a hionradh.

Is go gairid tar éis ionradh brúidiúil na Rúise ar an Úcráin a cuireadh tús le tionscadal Chonbhua Twitter, 
a bhunaigh Reinis Pozţaks laistigh de chomhlachas Agendum. Tá sé mar aidhm aige daoine sa Laitvia 
atá ag iarraidh cabhrú leis an Úcráin a aontú trí obair dheonach a dhéanamh agus a gcuid gluaisteán a 
dheonú agus a gcuid airgid a dheonú chun gluaisteáin a cheannach agus iad a aistriú chuig an Úcráin 
gach seachtain ar mhaithe le cosantóirí na tíre sin.

Tá an tionscadal tar éis breis agus 1 100 feithicil a sheoladh chuig an Úcráin cheana féin chun cabhrú le 
muintir na hÚcráine ar na línte tosaigh agus ar an taobh thall de na líne sin. Is ionann luach na bhfeithiclí 
a deonaíodh go dtí seo agus thart ar EUR 2 mhilliún. Tá Reinis tar éis an luach céanna de shíntiúis a 
bhailiú. D’uireasa na rannpháirtíochta poiblí agus na dlúthpháirtíochta ginearálta atá bainte amach ag 
an tionscnamh faoi stiúir Reinis ón uair a tosaíodh ionradh na Rúise ar an Úcráin, ní fhéadfaí an toradh 
sin a bhaint amach.

Tá an t-airgead a bhailítear don chúis uasal seo riachtanach, mar atá na hoibrithe deonacha féin. Tá breis 
agus 43 000 uair an chloig tugtha cheana féin ag na hoibrithe deonacha chun na feithiclí a ullmhú agus 
a sheachadadh ar an Úcráin.

Bhí a lán daoine páirteach sa tionscadal go dtí seo, agus bhí ceannaireacht Reinis Pozţaks, a chuir tús leis 
an tionscadal agus a bhí á chomhordú agus á bhainistiú le breis agus bliain, thar a bheith luachmhar.

Mar aitheantas ar an obair den scoth atá déanta ag Reinis chun cabhrú le híospartaigh an chogaidh 
san Úcráin agus iad ag troid ar son na saoirse agus an daonlathais ní hamháin ina dtír féin ach ar fud 
na hEorpa freisin, tugadh aitheantas dó mar Phearsa Eorpach na Bliana, 2022 sa Laitvia. Gan amhras 
ar bith, tá aitheantas dlite dá chuid oibre ar an leibhéal Eorpach, óir is léir go bhfuil na luachanna atá 
cumhdaithe i gCairt um Chearta Bunúsacha an Aontais Eorpaigh curtha chun cinn aige san obair sin.

https://twitter.com/poznaks
https://agendum.lv

AN LIOTUÁIN
‘Foghlaim sula vótálann tú’ – maratón díospóireachta 
réamhthoghcháin na n-iarrthóirí i dtoghchán an mhéara 

Tionscadal arna thíolacadh ag Rugilė Andrejevskytė
Eagraíocht: Foghlaim sula vótálann tú

Facebook:  https://www.facebook.com/zinaukarenku 
Twitter:   https://twitter.com/zinaukarenku 
Instagram:  https://www.instagram.com/zinaukarenku
YouTube:  https://www.youtube.com/@zinaukarenku 
Suíomh gréasáin:  https://www.zinaukarenku.lt 
Eile:  https://rinkimai.zinaukarenku.lt

An 7 Feabhra 2023 cuireadh tús leis an díospóireacht réamhthoghcháin i gcomhair na n-iarrthóirí i 
dtoghchán an mhéara; tharla sé sin i mBardas Kalvarija, áit a raibh an chéad cheann de 86 dhíospóireacht 
iarrthóirí méara ar siúl.  In imeacht mí go leith, lorg daoine óga ó gach cearn den Liotuáin na hallaí 
comhdhála ab fhairsinge, labhair siad le polaiteoirí agus d’ullmhaigh eolas faoi iarrthóirí agus faoi 
shaincheisteanna áitiúla le haghaidh na n-iriseoirí. 

Rinne iriseoirí náisiúnta ó na meáin chumarsáide uile, beagnach, cathaoirleacht ar na díospóireachtaí ar 
bhonn deonach. Bhí díospóireachtaí cosúil le féilte cathrach – san iomlán, d’fhéach thart ar 12 000 duine 
orthu beo ar an láthair, agus 500 000 ag féachaint orthu go cianda. Le linn na ndíospóireachtaí, bhí an 
lucht féachana in ann ochtar as an deichniúr iarrthóirí méara a ghlac páirt sna toghcháin a cheistiú go 
díreach. Ní féidir le haon cheann d’áisíneachtaí na meán cumarsáide figiúirí den sórt sin a mhaíomh ó 
thaobh na n-iarrthóirí rannpháirteacha de. 

Bhí na díospóireachtaí ar siúl i 58 mbardas (lasmuigh de Chathair Kaunas agus de Šalčininkai), agus 
d’eagraigh breis agus 150 oibrí deonach iad; de thoradh an obair sin a dhéanamh, chuir na hoibrithe sin 
deonacha feabhas ar a gcuid scileanna cumarsáide, bainistíochta ama, ceannaireachta agus eagrúcháin 
imeachtaí, tháinig breis muiníne iontu agus d’airigh siad níos rannpháirtí i ngníomhaíochtaí agus i 
bhfeidhmeanna an bhardais. 

Mar a bhíonn amhlaidh roimh gach toghchán, dúirt lucht ‘Foghlaim sula vótálann tú’ gur gá ullmhú le 
haghaidh vótála – gur cheart smaoineamh ar thrí argóint ar a laghad chun vótáil ar son iarrthóir méara 
amháin nó ar son iarrthóir eile, toisc ‘mar a chóirigh tú do leaba caithfidh tú luí uirthi’. 

Bhí na cúig dhíospóireacht dheireanacha ar siúl an 17 Márta.  Sna toghcháin sin, chuaigh ‘Foghlaim sula 
vótálann tú’ i gcion ar bhreis daoine óga – tháinig méadú ar an ráta vótála sa chéad bhabhta agus sa 
dara babhta i gcomparáid le 2019.

https://www.facebook.com/zinaukarenku
https://twitter.com/zinaukarenku
https://www.instagram.com/zinaukarenku
https://www.youtube.com/@zinaukarenku
https://www.zinaukarenku.lt
https://rinkimai.zinaukarenku.lt


LUCSAMBURG
Ukraine is Calling

Tionscadal arna thíolacadh ag Nicolas Zharov
Eagraíocht: LUkraine

Facebook:  https://www.facebook.com/ukraine.lu 
Twitter:  https://twitter.com/ukrainians_lu 
Suíomh gréasáin:  http://www.ukrainians.lu 

Is tionscadal é an feachtas idirnáisiúnta “Ukraine is calling”, a bhfuil sé mar aidhm aige 112 feithicil 
éigeandála a sheachadadh ar lucht tarrthála na hÚcráine. Cuireadh tús leis an bhfeachtas i mí Dheireadh 
Fómhair nuair a tháinig breis agus 38 trucail dóiteáin agus otharcharr go dtí an Úcráin. Cuirtear blas ar 
leith ar an leibhéal sóisialta agus polaitiúil trí otharcharr ar scaoileadh sliogán air agus trucail dóiteáin 
a phléasc ar mhianach talún a chur ar taispeáint chun iarmhairtí ionsaí na Rúise a léiriú don phobal.

Bhí an tionscadal “Ukraine is calling” ina chomharba rathúil ar an tionscadal “UAmbulance” a bhunaigh 
LUkraine sa bhliain 2014. Tá an Comhlachas “LUkraine” gníomhach le tamall i Lucsamburg agus san 
Úcráin agus chabhair dhaonnúil á tabhairt aige don Úcráin agus aire á thabhairt do dhídeanaithe a 
thagann go Lucsamburg. 

Le bliain anuas, sheol LUkraine breis agus 1 000 tonna de chabhair dhaonnúil, agus chuidigh sí le breis 
agus míle dídeanaí a lonnú i Lucsamburg. Soláthar faisnéise, comhairle dlí, tacaíocht shíceolaíoch, cúrsaí 
oiliúna teanga, cabhair dhaonnúil do dhídeanaithe, scoil Úcráinise do leanaí, leabharlann Úcráinise – is 
iad sin na gníomhaíochtaí a dtugann LUkraine tús áite dóibh go háitiúil.

I mí Eanáir 2023, chinn LUkraine a mhisean féin a oscailt san Úcráin le haghaidh aslonnú leighis agus 
neamhleighis. Tá géarghá le feithiclí éigeandála san Úcráin. Is iondúil gurb iad na comhraiceoirí dóiteáin 
agus na paraimhíochaineoirí na chéad daoine a bhíonn ar an láthair. Mar sin féin, de dheasca ionsaí na 
Rúise, scriosadh nó gabhadh breis agus 2 000 feithicil tarrthála. 

Dá thoradh sin bhunaigh an fhoireann oibrithe deonacha Meabhrán Comhair le hAireacht Sláinte na 
hÚcráine agus le Seirbhís Éigeandála Stáit na hÚcráine, agus mar phríomh-mhisean aige cúnamh a 
thabhairt chun feithiclí agus trealamh atá ar iarraidh a athsholáthar do lucht tarrthála na hÚcráine.

Fuair an feachtas a lán tacaíochta ó na meáin i Lucsamburg, ó ionadaíocht an Choimisiúin Eorpaigh, ó 
Pharlaimint na hEorpa, ó Ambasáid na hÚcráine sa Bheilg, ó Aireacht Gnóthaí Baile Lucsamburg, agus 
ó go leor ambasadóirí agus cuideachtaí.

https://www.facebook.com/ukraine.lu
https://twitter.com/ukrainians_lu
http://www.ukrainians.lu

MÁLTA
Cistin Anraith Ord na mBráithre Mionúra, Vaileite 

Tionscadal arna ainmniú ag David CASA, Feisire de Pharlaimint na hEorpa
Ionadaí an tionscadail: Marcellino Micallef
Eagraíocht: Cistin Anraith Ord na mBráithre Mionúra, Vaileite

Facebook:  https://www.facebook.com/soupkitchenofmvalletta 
Suíomh gréasáin:  http://soupkitchenofmvalletta.com 

Chuaigh na Bráithre Proinsiasacha i mbun thionscadal Chistin Anraith Ord na mBráithre Mionúra, 
Vaileite in 2021, go luath tar éis do bhoilsciú na bpraghsanna bia iad siúd a bhí ar an imeall a chur sa 
riocht go raibh orthu cabhair a lorg. Is eiseamláir é den dlúthpháirtíocht Eorpach i measc na saoránach. 
De thoradh é a bheith ag brath ar thabhartais agus ar oibrithe deonacha, chruthaigh an tionscadal 
comhphobal dlúthpháirtíochta agus tuisceana chun dínit na ndaoine atá i mbaol bochtaineachta agus 
eisiamh sóisialta a chosaint. I gceartlár an tionscadail, táthar ag iarraidh seasamh leis an gceart Eorpach 
is bunúsaí: dínit an duine.

Tar éis chruatan na paindéime, is iomaí teaghlach agus duine aonair a bhí i riocht i bhfad ní ba mheasa agus 
iad ag dul i ngleic leis an mboilsciú a tháinig i ndiaidh na paindéime. Thosaigh na Bráithre Proinsiasacha 
Cistin Anraith Ord na mBráithre Mionúra, Vaileite chun fóirithint orthu siúd ar an imeall sóisialta nach 
raibh aon chabhair eile ar fáil dóibh. 

In 2022, rinne an tionscadal beagnach 120 000 béile a riar, agus dá chionn sin beathaíodh os cionn 30 
000 fear, bean agus páiste. Is daoine áitiúla agus daoine eachtrannacha iad na daoine a d’iarr an chistin 
anraith, ó chúlraí reiligiúnacha agus cultúir éagsúla, ach an saol corrach go leor acu ar fad. Tá tionscadal 
Vaileite ag cothú tuiscint níos fearr ar na daoine is mó atá ar an imeall sa tsochaí, ní hamháin orthu siúd 
atá ar ioncam íseal mar gheall ar bhochtaineacht lucht oibre, ach freisin orthu siúd a scaoileadh saor le 
déanaí ón bpríosún, orthu siúd atá ag dul i ngleic le handúil agus ar dhaoine gan dídean.

De thoradh é a bheith ag brath ar thabhartais agus ar oibrithe deonacha, tá an tionscadal tar éis 
comhphobal dlúthpháirtíochta agus tuisceana a chruthú chun dínit na ndaoine atá i mbaol bochtaineachta 
agus eisiamh sóisialta a chosaint. Ós rud é gur eangach shábháilteachta é dóibh siúd atá ar an imeall 
amach is amach sa tsochaí, is eiseamláir de luachanna na hEorpa é an tionscadal, den chomhar agus 
den dlúthpháirtíocht go háirithe.

Is féidir le hacmhainní neamhleora, faraor, teorainn a chur le cearta. Dá bhrí sin, ní mór moladh a thabhairt 
do thionscadal Chistin Anraith Ord na mBráithre Mionúra, Vaileite as a chuid iarrachtaí seasamh leis an 
bprionsabal dosháraithe a fhágann gur áiteanna níos fearr iad ár ndaonlathais le maireachtáil iontu: 
dínit an duine. 

I bhfocail an Athar Marcellino Micallef, stiúrthóir an tionscadail: “I ndeireadh na dála, is leis an dóchas a 
bhaineann dínit agus cearta an duine. Trí bhíthin tionscadail den chineál seo déantar “an dóchas a eagrú”.

https://www.facebook.com/soupkitchenofmvalletta
http://soupkitchenofmvalletta.com

AN ÍSILTÍR
Díospóireacht Eora-réigiúnach Maastricht faoin aeráid

Á chur i láthair ag Patrick WOLTERS

Ba é aidhm an tionscadail 100 mac léinn ó thrí thír (an Bheilg, an Ísiltír agus an Ghearmáin) a thabhairt 
le chéile i gcomhair lá amháin de phléití maidir le staid reatha na haeráide san Eora-réigiún seo.

Tháinig an smaoineamh bunaidh ón Uasal Wolters agus ón Uasal Rob Honig. Is múinteoir é an tUasal 
Wolters i gColáiste Grotius in Heerlen agus tá naisc ag an Uasal Honig leis an eagraíocht Debatunie.

I dteannta a chéile, chinn siad díospóireacht Eora-réigiúnach a eagrú agus, roimh ré, seisiún oiliúna do 
ghrúpa múinteoirí ó na trí thír. I mí an Mhárta agus i mí Mheán Fómhair 2022, cuireadh oiliúint ar 34 
rannpháirtí chun na díospóireachtaí a óstáil.

Rinneadh an díospóireacht idirnáisiúnta maidir leis an athrú aeráide a reáchtáil ar deireadh i bhfoirgneamh 
rialtais cúige Maastricht agus d’fhreastail 127 mac léinn agus 39 n-aoi uirthi.  Rinneadh teachtaireacht 
ón Uasal Timmermans a thaispeáint ar scáileán freisin.

Chuir Stephan Satijn, ball den fheidhmeannas cúige, tús leis na himeachtaí agus bhí roinnt polaiteoirí 
i láthair chun scileanna díospóireachta na mac léinn a mheas. Thug méara Valkenburg agus méara 
Stolberg, a bhí i láthair, a gcuid cuntas féin ar na tuilte a tharla i samhradh na bliana 2021. 

Chuaigh siad os comhair an cheamara an lá sin freisin le haghaidh tionscadal díorthach; clár faisnéise 
Eora-réigiúnach dar teideal ‘Climate Knows No Borders’.

Tríd is tríd, d’éirigh thar barr leis an lá, agus cruthaíodh teagmhálacha fiúntacha idir múinteoirí ón 12 
scoil a bhí páirteach ann.

Tá sé beartaithe againn freisin díospóireacht Eora-réigiúnach eile a reáchtáil in 2023.

AN PHOLAINN
Dzień na U

Ainmniúchán arna thíolacadh ag Krzysztof HETMAN, Elżbieta Katarzyna ŁUKACIJEWSKA, 
Janina OCHOJSKA, Jan OLBRYCHT, Janusz LEWANDOWSKI, Danuta Maria HUEBNER, 
Tomasz FRANKOWSKI, Magdalena ADAMOWICZ, Bartosz ARŁUKOWICZ, Jerzy BUZEK, 
Jarosław DUDA, Jarosław KALINOWSKI agus Radosław SIKORSKI, Feisirí de Pharlaimint na 
hEorpa
Eagraíocht: Rak’n’Roll Foundation. Wygraj Życie! (‘Win Life!’)

Facebook: https://www.facebook.com/FundacjaRaknRoll/ 
Twitter: https://twitter.com/raknroll_pl 
Instagram: https://www.instagram.com/fundacjaraknroll/ 
YouTube: https://www.youtube.com/@RaknRoll1 
Suíomh gréasáin: https://www.raknroll.pl/ 

Is tionscadal é ‘Dzień na U’ atá á reáchtáil ag an Rak’n’Roll Foundation a spreagann gach duine againn 
am a fháil chun ár sláinte a sheiceáil uair sa bhliain. Gan daoine a scanradh i dtaobh ailse nó aon ghalar 
eile, is éard a dhéanaimid daoine a spreagadh le deimhniú a fháil go bhfuil gach rud ceart go leor. Is éard 
atá i gceist le ‘Dzień na U’ am a chur i leataobh uair sa bhliain don tseiceáil sláinte, atá de dhíth ar gach 
duine againn. Sa leagan is déanaí den tionscadal taispeántar físeán ina bhfágann Maighdean Mhara 
Vársá an séadchomhartha i gcomhair scanadh ultrafhuaime cíche. Nuair a thagann leagan nua den 
tionscadal amach, is é an toradh a bhíonn air go dtugtar na mílte cuairteanna ar chlinicí ultrafhuaime.

Is feachtas sóisialta agus clár obairbhunaithe araon é tionscadal ‘Dzień na U’. Agus aird á tabhairt ar a 
neamhéifeachtaí a bhí an chumarsáid ina rabhthas ag cur eagla ar dhaoine le staitisticí mortlaíochta 
ailse, rinneadh iarracht prionsabail a fhorbairt le haghaidh teachtaireachtaí coisctheacha éifeachtacha: 
1. Ná húsáid galair chun daoine a scanrú (spreag chun gnímh iad, le scrúdú leighis a fháil); 2. Seiceálacha 
sláinte a chur chun cinn (ní hionann agus ‘luathbhrath galair’); 3. Bíodh cúram/féinchúram (seachas 
tagairtí leighis) mar ábhar ag na teachtaireachtaí. D’eascair an tionscadal ‘Dzień na U’ ón ngá le hailse 
chíche a chosc. Sa Pholainn, déantar diagnóisiú ailse cíche ar thart ar 20 000 bean in aghaidh na bliana.

Tagann duine as gach triúr ar an eolas faoina mbreoiteacht tráth a bhfuil an tinneas imithe chun donais, 
agus é rómhall chun le cóir leighis éifeachtach a chur ar an duine. Mar sin féin, ní deir ach 17 % de mhná 
na Polainne, idir 30-49 mbliana d’aois, go ndearnadh scrúdú cíche orthu le bliain anuas; Ní raibh ceann 
riamh ag 43 % de na mná. Is amhlaidh atá freisin i gcás na bhfear; níor scrúdaigh dochtúir ach thart ar 
6 % de na fir idir 18-44 bliana d’aois le bliain anuas, agus i gcás 33 % de na fir idir 55-64 bliana d’aois 
níor cuireadh tástáil PSA riamh orthu.

Tá méadú ag teacht ar an bhfeasacht ar an gclár i measc na n-oibrithe agus tá an tóir atá air ag dul i 
méid. In 2022, d’éirigh le poiblíocht an tionscadail sna meáin chumarsáide 19 milliún duine a aimsiú. 
Chomh maith le páirt a ghlacadh sa tionscadal ‘Dzień na U’, tá roinnt gnólachtaí ag baint leas as freisin 
mar dheis chun ceardlann um chosc a reáchtáil dá bhfostaithe. Tá na ceardlanna á stiúradh ag saineolaí 
ón Rak’n’Roll Foundation, a labhraíonn faoin dóchúlacht dea-shláinte a fheabhsú agus a spreagann 
daoine chun roghanna sláintiúla a dhéanamh gach aon lá.

https://www.facebook.com/FundacjaRaknRoll/
https://twitter.com/raknroll_pl
https://www.instagram.com/fundacjaraknroll/
https://www.youtube.com/@RaknRoll1
https://www.raknroll.pl/

‘Luaithríona an lae inniu’: closdráma imfhuaime do 
dhaoine dalla agus do dhaoine breacamharcacha

Iarratas arna thíolacadh ag Gabriela JELONEK
Eagraíochtaí: Meteor Raidió Mac Léinn agus Ionad sár-ríomhaireachta agus Líonraithe 
Poznań

Tuairisciú preasa:
https://www.pcss.pl/sluchowisko-z-dzwiekiem-360-czyli-okno-na-swiat-dla-niewidomych-dzieci/
https://www.rmf24.pl/regiony/poznan/news-nowoczesne-sluchowiska-w-poznaniu-20-grudnia-projekcja-
wspol,nId,6474756#crp_state=1 
https://www.onet.pl/styl-zycia/gabriela-jelonek/sluchowiska-ze-zbiorka-na-wielka-orkiestre-swiatecznej-pomocy/
e0my9hb,30bc1058 
https://telewizjastk.pl/czytaj/podroz-z-dzwiekiem
https://codziennypoznan.pl/artykul/2022-12-19/gwiazdka-ze-sluchowiskiem-w-pcss 
https://telewizjastk.pl/czytaj/podroz-z-dzwiekiem

D’oibrigh Ionad sár-ríomhaireachta agus Líonraithe Poznań le Meteor Raidió na Mac Léinn agus leis 
an scoil do leanaí dalla in Owińska chun ‘Luaithríona an lae inniu’ – closdráma imfhuaime, a cuireadh 
i láthair dhaltaí na scoile ina dhiaidh sin. Tá closdrámaí ag teacht ar ais i bhfoirm nua mar fhuinneog i 
dtreo an domhain mhóir do dhaoine dalla agus do dhaoine atá faoi mhíchumas amhairc. 

Le himfhuaim – nó fuaim 360° – déantar aithris ar shuíomh réalaíoch fuaimeanna sa spás. Bíonn na 
héisteoirí tumtha go hiomlán san fhuaim, ionas go mothaíonn siad nach ag breathnú amháin atá siad 
ach ag glacadh páirt sna himeachtaí freisin. 

Bhí na seónna ar siúl i mí an Mhárta agus i mí na Nollag 2022 agus i mí Eanáir 2023 sa scoil in Owińska 
agus in Poznań. Bhí cead isteach saor in aisce chucu – d’fhreastail 200 duine orthu. Chruthaigh oibrithe 
deonacha agus léachtóirí ó Radio Meteor in Ollscoil Adam Mickiewicz scéal Luaithríona Poznań. 

Tá cruth meitreapholaiteach comhaimseartha curtha anois ar an síscéal agus é curtha i riocht imfhuaime, 
ach tá athruithe eile fós tar éis titim amach: cuireadh mionathruithe ar an bplota ionas go bhfeictear 
Luaithríona ina héadaí nua, ní hamháin dul i ngleic lena leasmháthair olc agus leis na deirfiúracha gránna, 
ach freisin ag dul i ngleic leis an bpaindéim. Ba í Gabriela Jelonek stiúrthóir an dráma. 

Jan Skorupa a léirigh an leagan imfhuaime. Tá tábhacht ar leith ag baint le fuaim spásúil ó thaobh 
athshlánú agus luathoideachas do dhaoine dalla agus do dhaoine lagamhairc a agus iad ag dul i ngleic 
leis an saol mórthimpeall orthu. Ag freastal ar na seónna freisin bhí daltaí ó scoil chomhpháirtíochta do 
leanaí dalla arbh éigean dóibh teitheadh as Kharkiv.

https://www.pcss.pl/sluchowisko-z-dzwiekiem-360-czyli-okno-na-swiat-dla-niewidomych-dzieci/
https://www.rmf24.pl/regiony/poznan/news-nowoczesne-sluchowiska-w-poznaniu-20-grudnia-projekcja-wspol,nId,6474756%23crp_state=1
https://www.rmf24.pl/regiony/poznan/news-nowoczesne-sluchowiska-w-poznaniu-20-grudnia-projekcja-wspol,nId,6474756%23crp_state=1
https://www.onet.pl/styl-zycia/gabriela-jelonek/sluchowiska-ze-zbiorka-na-wielka-orkiestre-swiatecznej-pomocy/e0my9hb,30bc1058
https://www.onet.pl/styl-zycia/gabriela-jelonek/sluchowiska-ze-zbiorka-na-wielka-orkiestre-swiatecznej-pomocy/e0my9hb,30bc1058
https://telewizjastk.pl/czytaj/podroz-z-dzwiekiem
https://codziennypoznan.pl/artykul/2022-12-19/gwiazdka-ze-sluchowiskiem-w-pcss
https://telewizjastk.pl/czytaj/podroz-z-dzwiekiem

AN PHORTAINGÉIL
An ghluaiseacht ‘Eu Voto’

Arna thíolacadh ag Vasco Galhardo Simões

Facebook: https://www.facebook.com/agoraeuvoto
YouTube: https://www.youtube.com/watch?v=GNPmXNzISNE

Bunaíodh an ghluaiseacht ‘Eu Voto’ (nó ‘Táimse ag vótáil’) i mí na Nollag 2020 d’fhonn an bhearna a 
bhraitear idir polaiteoirí agus an pobal i gcoitinne a dhúnadh, ról a thabhairt do dhaoine óga i dtoghcháin 
agus, thar aon ní eile, daoine óga a spreagadh chun rogha eolasach, chomhfhiosach a dhéanamh agus 
ia ag caitheamh a vóta. 

Shocraíomar ardán neamhpháirtíneach a chur ar bun trína gcuirfí daoine óga (go príomha) (ós rud é 
gurb iad is lú a bhíonn ag plé leis na meáin chumarsáide thraidisiúnta) ar an eolas faoi thopaicí éagsúla, 
lena n-áirítear:

• an clár toghthóirí;
• sceideal na ndíospóireachtaí toghcháin;
• luathvótáil agus conas clárú;
• cá háit le vótáil; 
• luathvótáil ón gcoigríoch;
• vótáil le linn dianghlasála;
• Cúiseanna le vótáil (tá ceann amháin acu léirithe inár bpríomh-mhana: ‘An bhfágfaidh tú fúthu 

é an rogha a dhéanamh ar do shon?’)

Leis an tionscadal seo, theastaigh uainn daoine a spreagadh chun fanacht ar an eolas agus páirt a 
ghlacadh sa saol polaitiúil sa Phortaingéil trína vóta a úsáid chun a nguth a chur in iúl. Is é ár vóta 
an uirlis is tábhachtaí dá bhfuil againn. Níor fhéachamar aon uair le cur ina luí ar dhaoine óga vóta a 
chaitheamh ar son páirtí ar leith, ach, ina ionad sin, rinneamar iad a chumasú leis na huirlisí a bheadh 
de dhíth orthu chun rogha eolasach a dhéanamh seachas staonadh.

Sna toghcháin uachtaránachta is déanaí sa Phortaingéil, bhí an ráta staonta os cionn 50 %, rud a 
chiallaíonn, i gcás os cionn leath na dtoghthóirí, nár chaith siad vóta ar son a gcinn stáit. Is i measc na 
glúine is óige atá an ráta vótála is ísle. Mura n-athróimid an staid mhíshásúil seo, cad a bheidh i ndán 
dúinn amach anseo? 

Maidir leis na toghcháin is déanaí sa Phortaingéil – na toghcháin reachtacha luatha – chuireamar 
feachtas mór ar siúl inar tugadh spreagadh do na daoine le vóta a chaitheamh, mar atá le feiceáil ar ár 
leathanach Instagram.

https://www.facebook.com/agoraeuvoto
https://www.youtube.com/watch?v=GNPmXNzISNE


Vitória Vitória, Insímis scéal 

Arna thíolacadh ag Fernanda FREITAS
Eagraíocht: Nuvem Vitória

Facebook: https://www.facebook.com/nuvemvitoria 
Twitter: https://twitter.com/nuvemvitoria_ 
Instagram: https://www.instagram.com/nuvemvitoria/ 
YouTube: https://www.youtube.com/channel/UCqldN9lKC07ljaKt7kAxT3Q 
Suíomh gréasáin: https://nuvemvitoria.pt/ 
LinkedIn: https://www.linkedin.com/company/nuvemvitoria/mycompany/?viewAsMember=true 

Bunaíodh Nuvem Vitória sa bhliain 2016. Tá sé aitheanta é mar eagraíocht leasa shóisialaigh (IPSS) agus 
mar eintiteas leasa phoiblí ó 2019 i leith. Mar chuid dá mhisean, déanann sé obair dheonach eisceachtúil: 
gach oíche, léann foirne oibrithe deonacha scéalta do leanaí atá sna bardaí péidiatraice agus iad ar tí 
dul a chodladh san oíche.

I mí Lúnasa 2016, bunaithe ar staidéar a d’fhoilsigh Cumann Péidiatraice na Portaingéile, dhearamar 
treoirthionscadal agus é comhordaithe go hiomlán leis an bhfoireann riaracháin agus leis na foirne atá 
freagrach as péidiatraic, altranas agus oideachas in Ospidéal Santa Maria. Faoi mhí an Mhárta 2017, 
bhí an tionscadal faoi lán seoil – chlúdaíomar 12 leaba ar an séú hurlár le foireann 24 oibrí deonach. 

I bhfianaise chineál nuálach an tionscadail, rinneamar modhanna éagsúla a thriail go dtí go rabhamar in 
ann an lámhleabhar don obair dheonach a úsáidimid inniu a chruthú. Níor tugadh cead riamh roimhe 
sin dul isteach i mbarda na leanaí lena aghaidh seo: na páistí a chealgadh chun suain ionas go gcodlóidís 
go maidin. Rinneadh neamhaird iomlán ar an ngné sin go dtí sin.

De réir mar a d’fhás an tionscadal, aithníodh ár gcuid gníomhaíochtaí mar dhea-chleachtas ó thaobh 
cuma níos daonna a chur ar sheirbhísí sláinte péidiatraice, ag cur le folláine ghinearálta leanaí agus a 
gcúramóirí agus fiú iad siúd bhíonn ag obair san ospidéal san oíche.

Inniu, tá 200 oibrí deonach ar fhoireann Liospóin a léann scéalta i dtrí urlár san ospidéal, do thart ar 25 
páiste in aghaidh na hoíche.

Díol suntais is ea go ndearnadh an tionscadal a mhacasamhlú cheana féin i seacht n-ospidéal eile – agus 
go ndéanfar amhlaidh i dtrí ospidéal eile in 2023; tá thart ar 850 oibrí deonach againn a bhfuil scéalta 
léite acu cheana féin do bhreis is 51 000 leanbh san ospidéal.

https://www.facebook.com/nuvemvitoria
https://twitter.com/nuvemvitoria_
https://www.instagram.com/nuvemvitoria/
https://www.youtube.com/channel/UCqldN9lKC07ljaKt7kAxT3Q
https://nuvemvitoria.pt/
https://www.linkedin.com/company/nuvemvitoria/mycompany/?viewAsMember=true


36

AN RÓMÁIN
Institiúid Ghuth an Uathachais

Arna thíolacadh ag Nicoleta Mariana Orlea
Eagraíocht: Institiúid Ghuth an Uathachais

Facebook: https://www.facebook.com/AutismVoiceRomania 
Instagram: https://www.instagram.com/autismvoiceromania/ 
YouTube: https://www.youtube.com/@autismvoice9237/featured 
Suíomh gréasáin:  https://autismvoice.ro/ 

Ba thionscnamh nua amach is amach a bhí in Institiúid Ghuth an Uathachais nuair a osclaíodh í sa Rómáin 
in 2022; leagadh síos an dúshraith le haghaidh taighde sa réimse seo go háitiúil agus go náisiúnta 
agus cuireadh tús le cláir nuálacha théarnaimh sa Rómáin, lena n-áirítear cóireáil do dhéagóirí agus do 
dhaoine fásta ar diagnóisíodh go bhfuil uathachas orthu. 

Ar an gcaoi sin, cuireann an t-ionad le forbairt agus le cur i bhfeidhm teiripí atá saincheaptha do 
riachtanais othar, agus ag an am céanna cuidíonn sé le faireachán a dhéanamh ar an dul chun cinn atá 
déanta acu maidir le téarnamh agus lánpháirtiú agus tuiscint níos fearr a fháil ar raon na neamhord ar 
an speictream uathachais.

D’ainneoin threoracha uile an Aontais maidir le daoine faoi mhíchumas, go háirithe leanaí, níl aon 
ionstraimí i bhfeidhm ag an Rómáin chun fadhbanna meabhairshláinte a réiteach agus chun cabhrú le 
lánpháirtiú na ndaoine sin a bhfuil na fadhbanna sin acu sa tsochaí, ar scoil nó san ionad oibre. De réir 
mheastacháin EDS de réir tíre, tá uathachas ag gabháil do leanbh amháin as 54 sa Rómáin; ní choimeádann 
stát na Rómáine, áfach, staitisticí oifigiúla dá chuid féin. Ina theannta sin, níl aon acmhainneacht taighde 
agus forbartha againn sa réimse sin agus níl seirbhísí ná acmhainní leordhóthanacha againn atá curtha 
in oiriúint do riachtanais leanaí agus daoine óga a bhfuil uathachas orthu sa Rómáin.

Sna cúig bliana amach romhainn beidh an institiúid, a osclaíodh ag Guth an Uathachais in 2022 tar éis 
14 bliana gníomhaíochta i réimse na meabhairshláinte, ag iarraidh teacht ar réitigh réadúla atá curtha 
in oiriúint do riachtanais reatha daoine óga agus daoine fásta ar diagnóisíodh go bhfuil uathachas orthu 
nó go bhfuil deacrachtaí meabhairshláinte acu; beidh an institiúid ag iarraidh tabhairt faoi thaighde 
agus forbairt sa réimse seo freisin. 

San Ionad Ilfheidhmeach Uathachais Gutha um Theiripe agus Taighde i mBúcairist cuimsítear réimsí 
atá tiomanta don taighde agus forbairt, seisiúin teiripe, lánpháirtiú ar scoil, gairmoiliúint, oiliúint i 
bhféintuilleamaí agus acmhainní nuálacha (VR, SALT, micrifheirmeacha), ag obair le foireann de 70 
speisialtóir, gach duine acu ag saothrú go sóisialta agus go gairmiúil leis an gcóras meabhairshláinte a 
nuachóiriú sa Rómáin. Tá ar thart ar 500 duine ag baint tairbhe as an bhfreastal a dhéanann an institiúid 
orthu go háitiúil agus thart tá ar 40 000 duine ag baint tairbhe as go náisiúnta trí sheirbhísí for-rochtana/
ar líne/cianda (cúrsaí/ceardlanna).

https://www.facebook.com/AutismVoiceRomania
https://www.instagram.com/autismvoiceromania/
https://www.youtube.com/@autismvoice9237/featured
https://autismvoice.ro/

Áit don Fhírinne

Arna ainmniú ag Eliza VLADESCU
Eagraíocht: Zi de Bine

Facebook: https://www.facebook.com/zidebine.ro 
Instagram: https://www.instagram.com/asociatiazdb 
YouTube: https://www.youtube.com/@asociatiazidebine7588 
Suíomh gréasáin: https://www.zidebine.ro 

Níl aon fhocal ann chun cur síos a dhéanamh ar an tionchar a bhíonn ag mí-úsáid ar leanbh. Tá mí-úsáid 
ann féin uafásach. Seo a leanas na próisis dheacra agus thrámacha a dtéann leanaí arb íospartaigh nó 
finnéithe iad tríothu i gcóras ceartais na Rómáine. 

Agus breis agus 10 000 cás de mhí-úsáid ghnéasach a bhaineann le leanaí sa tír, ní raibh ach seomra 
amháin ann a bhí ainmnithe le cásanna leanaí a éisteacht sa Rómáin trí chéile. In éineacht le  Cumann 
V.I.S., rinneamar seacht gcinn eile – seomraí atá tiomnaithe d’agallamh agus d’éisteachtaí le mionaoisigh, 
trí phrótacal aois-oiriúnaithe, arna reáchtáil ag speisialtóir, in áit a choimeádtar chun go laghdaítear an 
baol go dtarlóidh tráma an athuair, agus ag cloí leis na caighdeáin Eorpacha ag an am céanna.

Tá seomraí éisteachtaí na leanaí lonnaithe in Oifigí an Ionchúisitheora in aice le Cúirteanna chontaetha 
Argeș, Sibiu, Mureș, Bacău, Constanța, Vâlcea, agus Vrancea.

Ansin, ghlacamar an chéad chéim eile agus chruthaíomar an chéad ionad comhtháite chun tacú le 
himscrúduithe ar mhí-úsáid leanaí sa Rómáin. In achar 142 m2, chuireamar le chéile seomra éisteachta, 
seomra scrúdaithe leighis atá feistithe leis an gcéad cholpascópacht fhóiréinseach sa Rómáin, oifig le 
haghaidh obair shóisialta agus teiripe, seomra cruinnithe, seomra stórála samplaí, spás fáiltithe agus 
seomra feithimh, dhá sheomra folctha, chomh maith le córas monatóireachta slándála. 

Éisteann ionchúisitheoir nó breitheamh, tar éis scrúdú ag dochtúir, le tacaíocht ó oibrí sóisialta agus ó 
theiripeoir, iad araon faoi aon díon amháin, na íospartaigh ar leanaí iad.

Faoi dheireadh, d’fhógair an Aireacht Phoiblí go raibh sé ar intinn aici an tionscadal a ghlacadh ar láimh, 
rud a chiallaíonn go mbeidh Oifig an Ionchúisitheora Ghinearálta le 35 sheomra éisteachta do leanaí a 
bhunú i gceanncheathrú cúig Ard-Stiúrthóireacht um Chúnamh Sóisialta agus Cosaint Leanaí (DGASPC) 
sa phríomhchathair, agus i 30 oifig ionchúisitheora sa tír.

https://www.facebook.com/zidebine.ro
https://www.instagram.com/asociatiazdb
https://www.youtube.com/@asociatiazidebine7588
https://www.zidebine.ro

AN TSLÓVAIC
Komiks Kira

Tionscadal arna ainmniú ag Marek Degro
Arna scríobh ag Tomáš Kriššák

Facebook: https://www.facebook.com/tomas.krissak.5
Instagram: https://www.instagram.com/yossariantom 
Suíomh gréasáin: https://www.startlab.sk/projekty/3022-kira-komiks-o-hrdinoch-ukrajiny/?fbclid=IwAR3zuzJFVH
AilgvKQ1K-3_MXzvrdaVarY9Ch8JWs8lOEjQm58xlUAuKbLog

Greannáin le léaráidí do dhaltaí agus do mhúinteoirí ina leagtar amach na himeachtaí a bhaineann leis 
an gcogadh atá á fhearadh ag an Rúis i gcoinne na hÚcráine trí scéal léaráidí faoi chailín ar a dtugtar 
Kira. Eisíodh 6 000 cóip den ghreannán le tacaíocht phoiblí trí shluachistiú, agus, mar thoradh air sin, i 
gcomhar le sainchainteanna leis an ngníomhaí Tomáš Kriššák, déantar na greannáin a dháileadh saor 
in aisce ar fud na Slóvaice.

An 24 Feabhra 2022, baineadh stangadh as an domhan ar fad nuair a tháinig an scéala go raibh 200 000 
trúpa Rúiseach tar éis ionradh a dhéanamh ar an Úcráin. In ainneoin go bhfuil an choimhlint ollmhór 
sin ag dul ar aghaidh i dtír chomharsanachta le naoi mbliana anuas, níl mórán fíricí ar eolas ag na 
muintir na Slóvaice faoi. Ina theannta sin, faoi thionchar bholscaireacht fhadtéarmach na Rúise, is minic 
a chuireann siad scéalta bréagacha agus cumtha éagsúla in iúl arís agus arís eile. Ciallaíonn sé sin go 
bhfuil suas le 19 % de mhuintir na Slóvaice ag taobhú leis an ionsaitheoir fiú tar éis ionradh na Rúise 
ar an Úcráin i mí Feabhra.

Creidimid go bhfuil áit bhuan sna scoileanna ag an oideachas cathartha agus ag eolas ar an stair nua-
aimseartha. Tugann Komiks Kira eolas tábhachtach dúinn faoin lá atá inniu ann, ionas nach mbascfar 
múinteoirí agus daltaí na Slóvaice leis an mífhaisnéis agus an bholscaireacht go léir a chuirtear ina dtreo.

Agus scéal moncaí stuáilte mar chúlra aige, Kira agus laochra coiteanna, tugaimid cuntas ar 
phríomhimeachtaí na coimhlinte. Ar an gcaoi sin seo, gheobhaidh daltaí na Slóvaice na fíricí is gá, ní 
hamháin faoi na himeachtaí san Úcráin, ach freisin ónár stair nua-aimseartha féin, ar beag aird a thugtar 
uirthi sna scoileanna. Ar an mbealach seo, is féidir le daltaí teacht slán ó bholscaireacht na Rúise, atá ag 
dul i neart sa tSlóvaic le tamall de bharr easpa foinsí ar ardchaighdeán.

Is cuid thábhachtach den scéal iad na gnáthdhaoine. Is iad siúd, faoi dhálaí as cuimse, na laochra agus 
iad ag cabhrú leis an gcomhrac ar son shaoirse a dtíre dúchais.

Thacaigh 500 duine leis an tionscadal le EUR 16 343 trí fheachtas ar Startlab.sk, agus mar sin tá 6 000 
greannán á ndáileadh sa tSlóvaic, i bPoblacht na Seice, sa Bhruiséil agus i mBallstáit eile de chuid an 
Aontais faoi láthair.

https://www.facebook.com/tomas.krissak.5
https://www.instagram.com/yossariantom
https://www.startlab.sk/projekty/3022-kira-komiks-o-hrdinoch-ukrajiny/?fbclid=IwAR3zuzJFVHAilgvKQ1K-3_MXzvrdaVarY9Ch8JWs8lOEjQm58xlUAuKbLog
https://www.startlab.sk/projekty/3022-kira-komiks-o-hrdinoch-ukrajiny/?fbclid=IwAR3zuzJFVHAilgvKQ1K-3_MXzvrdaVarY9Ch8JWs8lOEjQm58xlUAuKbLog

Scoileanna a Athraíonn an Domhan (ŠKMS)

Iarratas arna thíolacadh ag Lucia Polláková

Facebook:  https://www.facebook.com/skolyktoremeniasvet.sk
 https://www.facebook.com/ipao.sk
YouTube:  https://www.youtube.com/@institutpreaktivneobcianstvo
Suíomh gréasáin:  https://www.skms.sk
 https://www.ipao.sk

Is clár forbartha pearsanta agus gairmiúla dhá bhliain é Scoileanna a Athraíonn an Domhan agus é dírithe 
ar mhúinteoirí bunscoile agus meánscoile agus ar riarthóirí scoile i bPoblacht na Slóvaice. Trí mhodhanna 
eispéireasacha agus modhanna neamhfhoirmiúla a thabhairt isteach sa teagasc traidisiúnta, forbraítear 
inniúlachtaí sóisialta agus sibhialta sna daltaí agus múnlaítear luachanna ar son an daonlathais agus 
ar son na hEorpa. 

I measc ghnéithe nuálacha an chláir tá cur i bhfeidhm modheolaíochta ar bhealach simplí díreach trí 
lámhleabhair mhodheolaíochta, prionsabal na foghlama trí ghníomhaíocht, ríomhfhoghlaim atá ar fáil 
24/7, físghlaonna meantóireachta agus forbairt ar phobal múinteoirí a dteastaíonn uathu an domhan 
a athrú.

Tá an clár Scoileanna a Athraíonn an Domhan á reáchtáil ó 2015 i ngach réigiún de Phoblacht na Slóvaice 
i mbunscoileanna agus i meánscoileanna (scoileanna gramadaí, meánscoileanna gairmoideachais, 
scoileanna tionsclaíochta, etc.) agus tá an-tóir air ag gach cineál institiúide oideachais (scoileanna stáit, 
príobháideacha agus eaglaise). Tá ár gclár ionchuimsitheach agus baineann scoileanna oideachais 
speisialta úsáid as. Ó cuireadh tús leis an tionscadal ocht mbliana ó shin, tá oiliúint curtha againn ar 
bhreis agus 460 rannpháirtí ó 350+ scoil atá ag obair le 103 000+ dalta.

Trí bhíthin na múinteoirí, forbraímid saoránacht ghníomhach, smaointeoireacht chriticiúil, luachanna 
Eorpacha, caoinfhulaingt, comhbhá, tacaíocht don éagsúlacht, etc. Cuirtear oiliúint ar na múinteoirí 
i bhfoirm oiliúint hibrideach, ríomhfoghlaim, meantóireacht trí nuachtlitreacha modheolaíochta nó 
treoracha modheolaíochta nuálaíocha ar cheisteanna tráthúla.

Tháinig moladh don chlár i mbliana ó lánúin ríoga na hÍsiltíre; le linn dóibh a bheith ar cuairt ar an tSlóvaic 
thug siad cuairt ar scoil a bhí páirteach i gclár na Scoileanna a Athraíonn an Domhan agus bhain siad 
triail as ár ngníomhaíochtaí eispéireasacha a bhí dírithe ar an mífhaisnéis a chomhrac.

Chuir Mol Nuálaíochta na Saoránach sinn san áireamh i líonra uile-Eorpach de shársholáthraithe 
oideachais cathartha. Múinimid nascadh traschuraclaim freisin, ionas go bhféachann múinteoirí freisin 
ar an ngné chathartha san eolaíocht nó sa teicneolaíocht ionas gur féidir leo na hábhair a mhúineadh 
i gcomhthéacs.

Gníomhaímid i leith ceisteanna tráthúla, fadhbanna sóisialta agus topaicí tabú, agus tugaimid leideanna 
agus treoirlínte solúbtha i dtaobh na nithe sin a mhúineadh. Is furasta an smaoineamh atá taobh thiar de 
chlár na Scoileanna a Athraíonn an Clár Domhanda a chur chun feidhme agus a scaipeadh – má leanann 
múinteoirí na treoracha modheolaíochta nó leideanna eile, is féidir leo inniúlachtaí sóisialta agus sibhialta 
a fhorbairt agus luachanna atá ar son an daonlathais agus atá ar son na hEorpa a fhorbairt sna daltaí.

https://www.facebook.com/skolyktoremeniasvet.sk
https://www.facebook.com/ipao.sk
https://www.youtube.com/@institutpreaktivneobcianstvo
https://www.skms.sk
https://www.ipao.sk

AN TSLÓIVÉIN
Tionscadal chun cabhrú le dílleachtaí agus dídeanaithe 
na hÚcráine

Iarratas arna thíolacadh ag Ljudmila NOVAK, Franc BOGOVIČ, Dr Klemen GROŠELJ, 
Dr Milan BRGLEZ agus Romana TOMC, Feisirí de Pharlaimint na hEorpa.

Tionscadal cabhrach do dhílleachtaí agus dídeanaithe na hÚcráine a chaill gach a raibh acu mar gheall 
ar ionsaí na Rúise. 

Arna eagrú ag Sandi Curk, faoi scáth an tionscadail seo tugadh leanaí agus dídeanaithe fásta ón Úcráin 
go dtí an tSlóivéin. De thoradh iarrachtaí an Uasail Curk, osclaíodh dhá ionad fáiltithe in Postojna: áras 
do dhílleachtaí agus áis tithíochta do dhídeanaithe fásta. Bhí iarracht thar na bearta, cruthaitheacht agus 
eolas ar an ngéarchéim de dhíth ar an tionscadal chun tarrtháil na ndílleachtaí agus na ndídeanaithe 
sin a eagrú.

Tá Sandi Curk ina cheannasaí ar Cheanncheathrú Réigiúnach na Cosanta Sibhialta do Notranjska; is 
daonchara, oibrí deonach agus daonnúlach go smior é agus fear den scoth. Chabhraigh sé le hOifig 
Rialtas na Slóivéine um Chúram agus Lánpháirtiú Imirceach an lámh in uachtar a fháil ar na mórchonstaicí 
a bhain le teach do leanaí agus an áis do dhídeanaithe a bhunú.

Dá thoradh sin, d’aimsigh 120 dídeanaí ón Úcráin an dara baile sa tSlóivéin. Tá máithreacha a bhfuil leanaí 
beaga acu ag cur fúthu in Postojna. Láimhseáil Sandi Curk gach gné den chúram agus den chomhordú 
a bhain le fáilte a chur rompu agus lóistín a shocrú dóibh. 

Bhí a ról mar chomhordaitheoir idir na húdaráis áitiúla, institiúidí stáit agus oifig an rialtais ag tús an 
chogaidh fíorthábhachtach freisin i mbardasachtaí eile sa tSlóivéin. Tá an tionscadal seo ina gcabhraítear 
le dílleachtaí agus dídeanaithe ón Úcráin bunaithe ar luachanna coiteanna Eorpacha agus is sampla é den 
dlúthpháirtíocht Eorpach faoi lán seoil. Leagtar béim ann ar na dlúthnaisc atá idir náisiúin na hEorpa agus 
léirítear ann an-dlúthpháirtíocht idir saoránaigh an Aontais agus íospartaigh an chogaidh san Úcráin.

Toisc gur daonnúlach dílis é, tá an tUasal Curk tar éis gníomhú freisin as a stuaim féin agus é ag dul i 
ngleic le himeachtaí tragóideacha eile: idir 1992 agus 1995, d’eagraigh sé aistriú agus lóistín do 2 700 
dídeanaí ón mBoisnia; agus in 1997 d’eagraigh sé lóistín do 1 000 dídeanaí ón gCosaiv. Tráth na stoirme 
oighir is mó riamh sa tSlóivéin in 2014, nuair a fágadh 100 000 de mhuintir Notranjska gan leictreachas, 
d’eagraigh sé tarrtháil agus cúnamh éigeandála eile. Bhí an comhoibriú a thug sé ríthábhachtach freisin 
i gcás na gcreathanna talún uafásacha a tharla sa Chróit agus sa Tuirc le déanaí.

AN SPÁINN
Trésdesis

Arna thíolacadh ag Marta FUENTES LABRADOR
Eagraíocht: Ayúdame3D

Facebook: https://www.facebook.com/ayudame3D/
Twitter: https://twitter.com/ayudame3D/
Instagram: https://www.instagram.com/ayudame3D/
YouTube: https://www.youtube.com/@ayudame3d500
Suíomh gréasáin: https://ayudame3d.org/en/
TikTok: https://www.tiktok.com/@ayudame3d

Is géaga láimhe próistéiteacha 3D-phriontáilte iad Trésdesis, a tháirgtear agus a thugtar saor in aisce do 
dhaoine aon áit ar domhan a bhfuil aigineas sna géaga láimhe ag gabháil dóibh nó ar baineadh na géaga 
díobh. Cabhraíonn na géaga próistéiteacha leis an daoine sin an éagothroime a bhíonn amach rompu 
sa saol a laghdú agus feabhas a chur ar cháilíocht a saoil, gan beann ar a gcúinsí, rud a chabhraíonn le 
cearta daoine faoi mhíchumas a chosaint.

Ar fud an domhain, tá 83 mhilliún duine a bhfuil géaga ar iarraidh orthu agus nach bhfuil sé d’acmhainn 
acu fearas a cheannach chun bunchúraimí laethúla a dhéanamh (tá 90 000 acu ina gcónaí sa Spáinn). Is 
eagraíocht Spáinneach é Ayúdame3D atá ag obair chun luach sóisialta na teicneolaíochta a chur chun 
cinn ar mhaithe le daoine faoi mhíchumas agus le grúpaí leochaileacha ar fud an domhain. 

Reáchtálann sé an tionscadal seo chun géaga láimhe próistéiteacha 3D-phriontáilte ar a dtugtar trésdesis 
a mhonarú agus cuireann sé ar fáil saor in aisce iad do dhaoine faoi mhíchumas chun an éagothroime 
atá os a gcomhair a laghdú, a gcáilíocht saoil a fheabhsú agus deiseanna oibre agus oideachais níos 
fearr a thabhairt dóibh.

Tá próistéitic Trésdesis meicniúil go hiomlán agus is féidir leo gluaiseacht ghreama a dhéanamh arna 
cur i ngníomh ag ailt an duine féin (caol na láimhe, an uillinn nó ghualainn). Oibríonn na leaganacha 
go léir ar an gcaoi chéanna. Nuair a ghluaiseann an duine féin an t-alt nádúrtha, bíonn de thoradh ar 
mheicníocht de théada níolóin go ndúntar na méara go docht. Nuair a stopann siad an ghluaiseacht 
sin, cuireann comhpháirteanna rubair na méara ar ais go dtí a suíomh tosaigh. 

Tá nuálaíocht mhór eile tugtha isteach ag Ayúdame3D i saol na próistéitice 3D-phriontáilte: is é an 
trésdesis atá deartha do dhaoine a bhfuil uillinn ar iarraidh orthu an chéad ghéag láimhe phróistéiseach 
ghreama 3D-phriontáilte nach gá leictreonaic lena haghaidh.

Tugadh amach breis agus 500 géag phróistéiseach de chuid trésdesis ó cuireadh tús leis an tionscadal 
chun feabhas a chur ar shaol agus ar chearta na ndaoine ar tugadh dóibh iad.

https://www.facebook.com/ayudame3D/
https://twitter.com/ayudame3D/
https://www.instagram.com/ayudame3D/
https://www.youtube.com/@ayudame3d500
https://ayudame3d.org/en/
https://www.tiktok.com/@ayudame3d

ATHRÚ INTINNE

Arna thíolacadh ag Maria SERRANO GONZALEZ
Eagraíocht: EMPU-G

Instagram: https://www.instagram.com/programa_empug
YouTube: https://www.youtube.com/@programaempug2564
Suíomh gréasáin: https://programaempug.com/

Tá an tionscadal malartaithe chultúrtha seo dírithe ar dhaoine óga atá ar bheagán deiseanna agus arb 
as tíortha forbartha (go heacnamaíoch) iad agus dídeanaithe óga atá ina gcónaí sa Spáinn agus arb as 
tíortha éagsúla iad. In imeacht naoi lá, tagann na daoine óga le chéile agus iad ag malartú eolais agus 
tuairimí, rud a thugann a gcultúir níos gaire dá chéile. Bíonn de thoradh air sin go maolaítear an bhéim 
ar na difríochtaí atá eatarthu, agus dá chionn sin éascaítear próiseas lánpháirtithe na ndídeanaithe agus 
tugtar léargas níos dearfaí ar an inimirce i dtíortha saibhre.

Cuspóirí:

• Na deacrachtaí cultúrtha a bhíonn ag dídeanaithe, amhail bacainní ciníocha, a laghdú;
• Cabhrú leo an Spáinnis a fhoghlaim trí chumarsáid a dhéanamh lena bpiaraí;
• Borradh a chur faoi chomhionannas agus faoi ionchuimsiú na ndídeanaithe trína rannpháirtíocht 

sa tionscadal agus trí idirghníomhú sóisialta;
• Na rannpháirtithe eile a chur ar an eolas faoi chás na ndídeanaithe, agus a lánpháirtiú a fheabhsú 

dá réir;
• Idirphlé a chur chun cinn idir daoine óga ó chúlraí éagsúla;
• Luachanna na saoirse, na caoinfhulaingthe, an chomhionannais agus an mheasa a chur chun cinn;
• Borradh a chur faoin smaointeoireacht chriticiúil i measc aos óg na hEorpa;
• Feasacht a mhúscailt maidir le géarchéim na ndídeanaithe san Eoraip;
• Tacaíocht teanga a chur ar fáil ar mhaithe le lánpháirtiú na ndídeanaithe.

Ar an drochuair, táimid i lár géarchéim dhaonnúil dídeanaithe óna lán tíortha ar fud an domhain.

I láthair na huaire, tá tionchar ar leith ag cogadh ar leac an dorais orainn, agus a lán dídeanaithe ón 
Úcráin ag teacht isteach sa tír seo. Ina theannta sin, tá a lán tíortha eile ann ina bhfuil cúrsaí an tsaoil 
an-deacair fós agus saoránaigh na dtíortha sin gan bheith in ann na bunriachtanais a sholáthar dóibh 
féin, agus is é sin an fáth a mbraitheann siad gur gá dóibh a dtír féin a fhágáil sna cúinsí is measa is 
féidir linn a shamhlú.

A lán acu, níor bhain siad amach an sprioc a bhí acu, is é sin an Eoraip a shroicheadh, ach d’éirigh lena 
eile acu an sprioc sin a chomhlíonadh. Mothaímid go bhfuil dualgas morálta orainn cabhrú leis na 
daoine sin ar gach slí is féidir linn.

https://www.instagram.com/programa_empug
https://www.youtube.com/@programaempug2564
https://programaempug.com/

